
2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

HAMKORLIK ALOQALARINING MUHIM BOSQICHI
O‘zbekiston Respublikasi Prezidenti Shavkat Mirziyoyev 15-aprel kuni “Markaziy Osiyo – Ko‘rfaz arab davlatlari hamkorlik kengashi” strategik muloqoti  

tashqi ishlar vazirlarining ikkinchi uchrashuvi doirasida mamlakatimizga kelgan Turkmaniston Vazirlar Mahkamasi Raisining o‘rinbosari, tashqi ishlar vaziri Rashid Meredov,  
Qatar Davlati Bosh vaziri, tashqi ishlar vaziri shayx Muhammad bin Abdurahmon Ol Soniy boshchiligidagi delegatsiya, Saudiya Arabistoni tashqi ishlar vaziri shahzoda  

Faysal bin Farxon Ol Saud, O‘mon Sultonligi tashqi ishlar vaziri Badr bin Hamad al-Busaydiy boshchiligidagi delegatsiya, Kuvayt Davlati tashqi ishlar vaziri  
Abdulla al-Yahyo boshchiligidagi delegatsiya, Bahrayn Podshohligi tashqi ishlar vaziri Abdullatif bin Rashid al-Zayaniy boshchiligidagi delegatsiya, Birlashgan Arab Amirliklari 

energetika va infratuzilma vaziri Suhayl al-Mazruiy boshchiligidagi delegatsiya, Ozarbayjon Respublikasi tashqi ishlar vaziri Jayxun Bayramov va Ko‘rfaz arab davlatlari  
hamkorlik kengashi bosh kotibi Jasim bin Muhammad al-Budayviyni qabul qildi.

O‘zbekiston Respublikasi Prezidenti  
Matbuot xizmati suratlari.

Turkmaniston Vazirlar Mahkamasi Raisining 
o‘rinbosari, tashqi ishlar vaziri Rashid Meredov 
suhbat avvalida davlatimiz rahbariga Turkmaniston 
Prezidenti Serdar Berdimuhamedov va Turkman 
xalqining milliy yetakchisi, Xalq Maslahati Raisi 
Gurbanguli Berdimuhamedovning salomi va eng ezgu 
tilaklarini yetkazdi.

O‘zbekiston bilan Turkmaniston o‘rtasidagi do‘stlik, 
yaxshi qo‘shnichilik va chuqurlashgan strategik sheriklik 
munosabatlarini yanada rivojlantirishning dolzarb 
masalalari ko‘rib chiqildi.

O‘zaro tovar ayirboshlash o‘sayotgani alohida 
mamnuniyat bilan qayd etildi. “Shovot — Toshovuz” 
savdo zonasi tashkil etilmoqda. Sanoat kooperatsiyasi, 

Transafg‘on temir yo‘lini qurish loyihasini amalga 
oshirishni jadallashtirish masalalari ko‘rib chiqildi.

Mintaqaviy kun tartibidagi masalalar, shu jumladan, 
Yaqin Sharqdagi vaziyatning jiddiy keskinlashayotgani 
yuzasidan ham fikr almashildi.

Saudiya Arabistoni tashqi ishlar vaziri shahzoda 
Faysal bin Farxon Ol Saud O‘zbekiston yetakchisiga 
Podshoh Salmon bin Abdulaziz Ol Saud va Valiahd, 
Bosh vazir Muhammad bin Salmon Ol Saudning 
samimiy salomi va ezgu tilaklarini yetkazdi.

O‘zbekiston bilan Saudiya Arabistoni o‘rtasidagi ko‘p 
qirrali munosabatlarni va keng ko‘lamli sheriklikni oliy 
darajada erishilgan kelishuvlarni amalga oshirish nuqtayi 
nazaridan yanada kengaytirish masalalari ko‘rib chiqildi.

Bank sohasini rivojlantirish, raqamli texnologiyalar, 
energetika, sanoat, qishloq xo‘jaligi, ta’lim kabi ustuvor 
yo‘nalishlarda yangi loyiha va dasturlarni amalga oshirish 
taklif qilindi.

O‘zaro muloqotlarni va hamkorlikning institutsional 
mexanizmlarini faollashtirish — siyosiy maslahatlashuvlar, 
Hukumatlararo komissiya yig‘ilishlari, biznes forumlari 
va ko‘rgazmalarni muntazam o‘tkazib borish zarurligi 
ta’kidlandi.

Mintaqaviy, shu jumladan, 2011-yilgi Ashxobod 
kelishuvlari doirasidagi hamkorlik masalalari yuzasidan 
ham fikr almashildi.

Kuvayt Davlati tashqi ishlar vaziri Abdulla al-Yahyo 
O‘zbekiston yetakchisiga Kuvayt Amiri shayx Mish’al 

Savdo-iqtisodiy hamkorlik, bank-moliya, avtomobil 
va temir yo‘llari qurilishi, energetika infratuzilmasini 
modernizatsiya qilish va boshqa ustuvor yo‘nalishlardagi 
dastur va loyihalarni ilgari surish uchun katta salohiyat va 
keng imkoniyatlar mavjudligi ta’kidlandi.

Shu maqsadda joriy yilda qo‘shma Hukumatlararo 
qo‘mitaning ilk yig‘ilishini o‘tkazish hamda O‘zbekiston 
va Bahrayn yetakchi kompaniyalari vakillari ishtirokida 
Ishbilarmonlar kengashini ta’sis etish rejalashtirilgan.

Xalqaro kun tartibi, shu jumladan, xavfsizlikka 
zamonaviy tahdidlarga qarshi kurashish masalalari 
yuzasidan ham fikr almashildi.

O‘zbekiston yetakchisi Bahrayn tashqi ishlar vazirini 
qutlug‘ yoshi bilan muborakbod etib, unga mustahkam 

rahbariga Ozarbayjon Prezidenti Ilhom Aliyevning 
salomi va ezgu tilaklarini yetkazdi.

O‘zbekiston — Ozarbayjon strategik sheriklik 
munosabatlari va ko‘p qirrali hamkorligini yanada 
kengaytirish masalalari ko‘rib chiqildi.

Oliy darajadagi kelishuvlarni amalga oshirish hamda 
hamkorlikning 10 ta yangi yo‘nalishi bo‘yicha istiqbolli 
loyihalar portfelini shakllantirishga alohida e’tibor qaratildi.

Muntazam va samarali muloqotlar tufayli ikki 
tomonlama munosabatlar sifat jihatdan yangi darajaga 
chiqqani, amaliy mazmun bilan boyigani mamnuniyat ila 
qayd etildi.

O‘tgan yilda tovar ayirboshlash 27 foizga oshdi. 
Avtomobilsozlik, elektrotexnika, energetika, to‘qimachilik 

energetika, transport va logistika, qishloq xo‘jaligi 
sohalarida o‘zaro manfaatli hamkorlik davom etmoqda.

Hududlararo aloqalar va madaniy-gumanitar 
almashinuvlar kengaymoqda. Joriy yilda O‘zbekistonda 
shoir Maxtumquli Firog‘iy tavalludining 300-yilligi 
munosabati bilan qator tadbirlar o‘tkaziladi.

Bo‘lajak oliy darajadagi uchrashuvlarga tayyorgarlik 
doirasida ko‘p qirrali sheriklikning yangi kun tartibini 
shakllantirish masalalariga alohida e’tibor qaratildi.

Mintaqaviy va xalqaro ahamiyatga molik dolzarb 
masalalar yuzasidan ham fikr almashildi.

Qatar Bosh vaziri Muhammad Ol Soniy O‘zbekiston 
yetakchisiga Qatar Amiri Tamim bin Hamad Ol 
Soniyning salomi va eng ezgu tilaklarini yetkazdi.

Ikki tomonlama hamkorlikni, eng avvalo, savdo-
iqtisodiyot, investitsiya va transport-kommunikatsiya 
sohalarida yanada kengaytirishning dolzarb masalalari 
muhokama qilindi.

Davlatimiz rahbari siyosiy muloqot jadal tus olgani, 
o‘zaro savdo va investitsiyalar hajmi faol oshayotganini 
mamnuniyat bilan qayd etdi.

Qatarning yetakchi kompaniyalari ishtirokida yirik 
investitsiya loyihalari amalga oshirilmoqda. Madaniy-
gumanitar tadbirlar o‘tkazilmoqda. Oktyabr oyida 
O‘zbekistonda Qatar madaniyati haftaligi bo‘lib o‘tadi.

Qo‘shma investitsiya loyihalarini ilgari surish, ularni 
moliyaviy qo‘llab-quvvatlashning samarali mexanizmlarini 
tezroq yaratish muhimligi qayd etildi.

Bugungi kunda turli darajalarda faol muloqotlar va 
delegatsiyalarning o‘zaro tashriflari davom etmoqda. 
O‘zaro savdo hajmi, qo‘shma korxonalar va aviaqatnovlar 
soni oshib bormoqda.

“Yashil” energetika, qishloq xo‘jaligi, sog‘liqni saqlash, 
transport infratuzilmasini modernizatsiya qilish, IT 
va boshqa ustuvor sohalarda kooperatsiya loyihalari 
boshlangan.

Bo‘lajak tadbirlar, shu jumladan, 2025-yilda 
o‘tkaziladigan “Markaziy Osiyo — Ko‘rfaz arab davlatlari 
hamkorlik kengashi” muloqotining ikkinchi sammitiga 
puxta tayyorgarlik ko‘rish masalalariga alohida e’tibor 
qaratildi.

Bundan tashqari, mintaqaviy kun tartibidagi boshqa 
masalalar, xususan, Afg‘onistondagi vaziyat va Falastin 
muammosini tinch yo‘l bilan hal etish yuzasidan fikr 
almashildi.

O‘mon Sultonligi tashqi ishlar vaziri Badr bin 
Hamad al-Busaydiy davlatimiz rahbariga O‘mon 
Sultoni Haysam bin Toriq Ol Saidning samimiy salomi 
va tilaklarini yetkazdi.

Ikki mamlakat o‘rtasidagi o‘zaro manfaatli hamkorlikni 
kengaytirish, eng avvalo, savdo-iqtisodiy va investitsiyaviy 
sohalardagi salohiyatni samarali ro‘yobga chiqarish 
masalalari ko‘rib chiqildi.

O‘zbekistonda faoliyat yuritayotgan qo‘shma 
investitsiya kompaniyasining loyihalar portfelini 
kengaytirish muhim ekani qayd etildi.

as-Sabohning samimiy salomi va tilaklarini yetkazdi.
Ikki mamlakat o‘rtasidagi konstruktiv siyosiy muloqotni 

davom ettirish, savdo-iqtisodiy, moliya-investitsiyaviy va 
gumanitar hamkorlikni yanada kengaytirish masalalari 
ko‘rib chiqildi.

O‘zaro tashriflarni faollashtirish, madaniy va turizm 
almashinuvlariga oid dasturlarni amalga oshirish, yetakchi 
kompaniyalar ishtirokida, shu jumladan, Kuvayt arab 
iqtisodiy taraqqiyot fondi bilan yaqin hamkorlik doirasida 
hamda Kuvayt investitsiya agentligi bilan samarali 
sheriklikni yo‘lga qo‘yish orqali ustuvor tarmoqlardagi 
investitsiya loyihalarini ilgari surish zarurligi qayd etildi.

Yaq in  f u r sa tda  i kk i  t omon lama  s i yos i y 
maslahatlashuvlar, qo‘shma Hukumatlararo komissiyaning 
birinchi yig‘ilishi va biznes forumini o‘tkazish muhim ekani 
ta’kidlandi.

Mintaqaviy ahamiyatga molik dolzarb masalalar 
yuzasidan ham fikr almashildi.

Bahrayn Podshohligi tashqi ishlar vaziri Abdullatif 
bin Rashid al-Zayaniy davlatimiz rahbariga Podshoh 
Hamad bin Iso Al-Xalifaning salomi va eng ezgu 
tilaklarini yetkazdi.

O‘zbekiston bilan Bahrayn o‘rtasidagi ko‘p qirrali 
sheriklikni yanada rivojlantirish va kengaytirish masalalari 
ko‘rib chiqildi.

Siyosiy muloqotni faollashtirish hamda siyosiy 
maslahatlashuvlar mexanizmini tez fursatda ishga 
tushirish muhimligi qayd etildi.

sog‘liq va katta muvaffaqiyatlar tiladi.
Birlashgan Arab Amirliklari energetika va 

infratuzilma vaziri Suhayl al-Mazruiy uchrashuv 
avvalida davlatimiz rahbariga BAA Prezidenti Shayx 
Muhammad Ol Nahayon, vitse-prezidenti, Bosh vaziri, 
Dubay amiri Shayx Muhammad Ol Maktum, vitse-
prezidenti Shayx Mansur Ol Nahayon va Abu-Dabi 
amirligi Valiahdi Shayx Holid Ol Nahayonning salomi 
va eng ezgu tilaklarini yetkazdi.

Ustuvor yo‘nalishlardagi amaliy hamkorlikni yanada 
kengaytirish masalalari atroflicha ko‘rib chiqildi.

O‘zbekiston va Amirliklar o‘rtasidagi ko‘p qirrali 
hamkorlikning bugungi yuksak darajasi katta mamnuniyat 
bilan qayd etildi. O‘zaro tovar ayirboshlash hajmi barqaror 
oshib bormoqda. O‘zbekistonda Amirliklar sarmoyasi 
ishtirokida 300 dan ziyod korxonalar faoliyat yuritmoqda. 
Qo‘shma loyihalar portfeli 4 milliard dollardan oshgan.

“Yashil” energetika, metallurgiya, qishloq xo‘jaligi, 
transport va kommunikatsiya kabi tarmoqlarda istiqbolli 
loyihalarni ishlab chiqish va ilgari surish muhimligi 
ta’kidlandi.

Transafg‘on temir yo‘lining texnik loyihasini tayyorlash 
va qurilishini boshlash masalalariga alohida e’tibor 
qaratildi.

Bo‘lajak oliy darajadagi tadbirlar rejasi ham ko‘rib 
chiqildi.

Ozarbayjon Respublikasi tashqi ishlar vaziri 
Jayxun Bayramov uchrashuv avvalida davlatimiz 

va qishloq xo‘jaligi tarmoqlarida kooperatsiya loyihalari 
amalga oshirilmoqda. Qo‘shma investitsiya fondi o‘z 
faoliyatini boshladi.

Bo‘lajak oliy darajadagi uchrashuv va tadbirlar rejasi 
ham ko‘rib chiqildi.

Ko‘rfaz arab davlatlari hamkorlik kengashi bosh 
kotibi Jasim bin Muhammad al-Budayviy bilan 
uchrashuvda O‘zbekiston va Kengash o‘rtasidagi 
konstruktiv muloqotni yanada rivojlantirish, 
hamkorlikni mustahkamlash masalalari ko‘rib chiqildi.

Davlatimiz rahbari mintaqalar o‘rtasidagi ko‘p qirrali 
hamkorlikning bugungi sur’atidan mamnunligini bildirdi 
hamda Toshkent shahrida o‘tgan tashqi ishlar vazirlari 
ikkinchi uchrashuvining samarali yakunlarini yuqori 
baholadi.

O‘tgan yili Jidda shahrida o‘tgan Markaziy Osiyo 
mamlakatlari va Ko‘rfaz arab davlatlari birinchi sammitida 
erishilgan kelishuvlar ijrosining borishi muhokama qilindi.

O‘zbekiston tomonidan investitsiya, savdo, yuqori 
texnologiyalar, turizm va boshqa yo‘nalishlarda ilgari 
surilgan tashabbus va takliflarni amalga oshirishga 
alohida e’tibor qaratildi.

2025-yilda Samarqand shahrida o‘tadigan ikkinchi 
sammit kun tartibini tayyorlash bilan bog‘liq masalalar 
ko‘rib chiqildi.

O‘zA.

MARKAZIY OSIYO – KO‘RFAZ ARAB DAVLATLARI:

O‘zbekiston xalqi birodar tojik xalqi bilan tarix, madaniy-ma’naviy meros va ajdodlarimizning ezgu 
an’analari mushtarakligiga asoslangan do‘stlik va yaxshi qo‘shnichilik munosabatlarini qadrlaydi. 

Yorug‘ kunlarda ham, sinovli damlarda ham biz doimo yelkama-yelka turganmiz, bir-birimizni qo‘llab-
quvvatlaganmiz.

Shavkat MIRZIYOYEV, 

O‘zbekiston Respublikasi Prezidenti

Aytishlaricha, G‘afur G‘ulom Mirzo Bedil 
ruboiylarining ma’nosini tojik tilida shu qadar teran 
tahlil qilib bera olarkanki, tojik ijodkorlari aksariyat 
hollarda uning tojikmi yo o‘zbek ekanini ham 
farqlolmay qolisharkan... O‘tgan asrning 20-yillari 
oxirlarida Toshkentda faoliyat yuritgan Tojik 
dorulmuallimini tugatgan Mirzo Tursunzoda esa 
o‘zbek tilini ham yaxshi bilardi. Zullisonayn, ya’ni 
ikki tilli, degan ibora ham, aynan tojik va o‘zbeklarga 
xos bo‘lib, qadim-qadimdan ulamolargina emas, 
oddiy kishilar ham har ikki tilda bemalol muloqot 
qila olishgan. Bunday misollar ilm-fan, adabiyot, 
madaniyat, tarix kabi har bir sohada istagancha 
topiladi.

O‘tgan asrdagi inqiloblar, urushlar jafokash 

bu ikki xalqning boshiga qanchadan-qancha 
kulfatlar solgani bilan bir qatorda, ularning ilm-fani, 
madaniyatida yuksalish davri bo‘lgani bilan tarix 
sahifalariga muhrlandi. Mo‘g‘ullar istilosidan Temur 
Malik boshchiligida vatanparvarlar mardonavor 
himoya qilgan Xo‘jand qal’asidan uncha olis 
bo‘lmagan joyda loydan tiklangan uychada ulg‘ayib, 
turmush kechirish mushkulligidan otasi bilan 
Qo‘qon tomonlarga mardikorchilikka jo‘nagan yosh 
yigitcha keyinchalik o‘zbek ilm-fani darg‘asi sifatida 
dong taratdi. Ha, mashhur olim va ijtimoiy fan 
arbobi, o‘zbek zamonaviy maktabining asoschisi 
va shu maktab uchun birinchi darslikni yaratgan 
ilk akademik, O‘zbekiston Respublikasi Fanlar 
akademiyasining birinchi prezidenti Toshmuhammad 
Niyozovich Qori-Niyoziy 1897-yil Xo‘jand shahrida 
kosib oilasida tug‘ilgan edi. U murakkab va 
mashaqqatli hayot yo‘lini ilm-fan, tafakkur taraqqiyoti 
bilan bog‘ladi.

Darvoqe, ma’lum bir xalq va millat farzandi 
bo‘lgan olim ilmi insoniyatga xizmat qilishi bilan 
ahamiyat kasb etadi, ilm-fan, tafakkur xalqlarni 
birlashtiradi. Qori-Niyoziy hayotning katta maktab 
ekanligini tushungan, o‘zi unib-o‘sgan muhitda, xalq 
turmush tarixi, urf-odatlari va rasm-rusumlaridan 
yaxshi xabardor edi. U yigirma yoshida Farg‘ona 
viloyatida birinchi o‘zbek maktabini tashkil etgan. 
Qo‘qonda pedagogika texnikumini tashkillashtirib, 
uning ilk bitiruvchilari haqida “Bu o‘n uchta bitiruvchi 
o‘n uch mingta bo‘lsin”, deb yozgan edi. Olim o‘zbek 
ma’naviyati va o‘zbek ta’limi bahorini jahonga olib 
chiquvchi “o‘n uch qaldirg‘och” parvozini ta’minlab 
bergani natijasida nafaqat o‘zbek ilm-fani, balki 
mintaqa va jahonga taniqli olimlar yetishib chiqdi.

 So‘nggi yillarda Tojikiston Respublikasi 
Prezidenti Emomali Rahmon va O‘zbekiston 
Respublikasi Prezidenti Shavkat Mirziyoyev 
ikki mustaqil davlat o‘rtasida ijtimoiy-siyosiy, 
madaniy-gumanitar va boshqa sohalarda har 
tomonlama aloqalarni faol yo‘lga qo‘ygan holda 
qadimiy munosabatlarni tiklashga har qachongidan 
ham ko‘proq e’tibor bera boshlashdi. Bu bejiz 
emas. Biz murakkab zamonda yashayapmiz. 
Dunyoning geosiyosiy xaritasida dolg‘ali jarayonlar 
har qachongidan ham kuchayib bormoqda. 
Bunday chog‘larda fors-tojik adabiyotining ulug‘ 

namoyandasi Sa’diy Sheroziyning Birlashgan 
Millatlar Tashkiloti Tinchlik kengashi peshtoqiga 
yozilgan, inson zoti bir gavhardan paydo bo‘lgani 
tufayli yaxlit bir vujud kabidir, uning biron-bir a’zosiga 
jarohat yetsa, boshqa a’zolari ham o‘z tinchini 
yo‘qotadi ma’nosidagi quyidagi satrlari bugungi 
kunda ham o‘z ahamiyatini yo‘qotmagan.

Bani odam a’zoi yakdigarand,
Ki dar ofarinish zi yak gavharand.
Chu uzve ba dard ovarad ro‘zgor,
Digar uzvhoro namonad qaror.
Yoki o‘zbek mutafakkir shoiri Alisher Navoiyning
Olam ahli bilingizkim, ish emas dushmanlig‘,
Yor o‘lung bir-biringizgakim erur yorlig‘ ish
degan o‘lmas satrlari dunyoni hushyorlikka da’vat 

etib turganday ko‘rinadi.
Bu misollarning barchasi hozirgi 

kunda har ikki davlat rahbarlari ham 
jiddiy e’tibor qaratayotgan ilm-fan 
yuksalishida, ta’lim-tarbiyada, azaliy 
qadriyatlarning ravnaqida namoyon 
bo‘lmoqda. O‘zbekiston Respublikasi 
Prezidenti Shavkat Mirziyoyevning 
saylovoldi dasturlarida o‘z ifodasini 
topib, keyinchalik o‘zbek xalqiga, 
Oliy Majlisga davlat rahbari sifatida 

yo‘l lagan i lk Murojaatnomasida “Markaziy 
Osiyo — bosh ustuvor yo‘nalish” deya e’lon 
qilgani qalblarimizga quvonch olib kirgan edi. 
Bu quvonch yildan-yilga, oydan-oyga, kundan-
kunga bardavom bo‘lib borayotgani xalqlarimizga 
faxru iftixor bag‘ishlaydi. Tojikiston Respublikasi 
Prezidenti Emomali Rahmonning O‘zbekistonga, 
O‘zbekiston Respublikasi Prezidenti Shavkat 
Mirziyoyevning Tojikistonga tashriflari hamisha 
samimiy shodiyonaliklar bilan kutib olinishi ham bu 
ikki xalqning mushtarak jihatlarini namoyon etadi. 

Xalqlarimizning turmush tarzi, urfu udumlari, 
bayramlari bir. Insoniyatning nomoddiy madaniy 
merosi sifatida UNESCOning Reprezentativ 
ro‘yxatiga kiritilgan Navro‘z har ikki xalqda ham 
bag‘rikenglik, qadr‑qimmat, oqibat, rahmdillik 
bayrami sifatida nishonlanishi ham buning isboti. 
Bunday misollar har qadamda topiladi. Ayniqsa, 
ilm-fan sohasida mintaqa muammolarini birgalikda 
hal etishdan tortib insoniyat oldida ko‘ndalang 
bo‘layotgan masalalarga birgalikda yondashuv ham 
mushtaraklikni talab qiladi.

Markaziy Osiyoni yagona tarix, umumiy kelajak 
tutashtirib turishi borasida davlatlarimiz rahbarlari 
tomonidan ilgari surilgan g‘oyalar o‘z hayotbaxshligi 
bilan mintaqa aholisi hayotida tom ma’noda tub 
burilishlar yasadi. Endi ular do‘stlik, oqibat, mehr-
muhabbat tushunchalari ham ma’lum davrlarda 
sinovdan o‘tishi mumkinligini his etgan holda 
bugungi global dunyoda o‘z o‘rinlarini munosib 
egallash yo‘lidan dadil borishayotir. Bu holat 
mintaqa muhiti barqarorligiga xizmat qilayotganini 

jahon hamjamiyati e’tirof etayotgani ham hech 
kimga sir emas. Ikki daryo oralig‘idagi serhosil 
zaminda qadim-qadimdan qo‘ni-qo‘shnichilikda 
inoq yashab kelgan xalqlarning tutash tomirlari 

bir-birlarini tushunishga xizmat qilayotgani esa 
tahsinga sazovor voqeliklar sirasiga kiradi. Do‘stlik, 
qardoshlik, tinchlik, barqarorlik, ishonch tuyg‘ulari 
qadriyatlar yaxlitligini ta’minlay boshlagani uchun 
O‘zbekiston rahbari sha’niga mintaqa xalqlari 
qatori Tojikiston aholisi ham o‘z minnatdorligini 
bildirmoqda.

Tojikistonning Shahriston hududida olib borilgan 
arxeologik izlanishlar natijasida Markaziy Osiyo 
tarixiga oid qimmatli ma’lumotlar topilganini 
mutaxassislar yaxshi bil ishadi. Shahriston 
dovonidan o‘tgach Ayniy, Mastchoh tumanlari 
boshlanadi. O‘zbek elidan chiqib, afg‘on zamini 
tomon yo‘l olgan Zahiriddin Muhammad Bobur 
“Boburnoma” asarida bu joylar haqida tarixiy 
so‘zlar yozib qoldirgan.  “Maschoning pastki kenti 
Obburdondir, — deb yozadi u. — Obburdondan 
quyiroqda bir chashma bo‘lib, bu chashmadan 
yuqorisi Maschoga qarashli. Quyisi Palg‘arga 
taalluqlidir. Ushbu chashma boshida, uning 
yoqasidagi toshga bu uch baytni sabt ettim.

Shunidamki, Jamshedi farruxsirisht,
Ba sarchashmaye bar sange navisht:
Bar in chashma chun mo base dam zadand,
Biraftand to chashm barham zadand.
Giriftem olam bo mardiyu zo‘r,
Va lekin naburdem bo xud ba go‘r”.
“Jamshiddek tarixiy shaxs buloq boshidagi 

toshga shunday so‘zlarni yozib ketgan ekan: Bu 
chashma yoniga juda ko‘p insonlar kelib dam 
olishgan, ammo ular ko‘z ochib yumguncha ketdilar. 
Biz dunyoni mardligu zo‘rlik bilan oldik, ammo 
o‘zimiz bilan go‘rga olib ketolmadik” mazmunidagi 
Sa’diy Sheroziy satrlari bitilgan bu toshni mashhur 
tarixchi olim Aleksandr Semyonov “Bobur toshi 
jahonning eng mashhur muzeylari ziynati bo‘la 
oladi”, deya ta’riflagan ekan. Hozirgi kunda 
Tojikiston Respublikasi Milliy fanlar akademiyasi 
Tarix institutida saqlanayotgan mana shunday 
sip-silliq qora toshlardan yana biri Tojikiston Milliy 
muzeyida ham bo‘lib, unda ham Mirzo Bobur Shayx 
Sa’diyning purma’no satrlarini toshga bitgan. Bu 
bitiklarda aks etgan inson hayotining mazmun-
mohiyati, yashashdan maqsad-muddao nima 
ekanligi haqidagi umrboqiy g‘oyalar bugun ham o‘z 
ahamiyatini yo‘qotgan emas. 

Kitob ilm-fan, tafakkur bulog‘i hisoblanadi. 
O‘zbekiston Prezidenti  Shavkat 
M i r z i y o y e v  d a v l a t  r a h b a r i 
s i f a t i dag i  f ao l i ya t i  davom ida 
kitobga, kitobxonlikka jiddiy e’tibor 
qaratayotganidan xabarimiz bor. 
Har qanday jamiyat haqida u yerda 
kitobga bo‘lgan munosabat orqali 
tasavvur hosil qilish mumkinligini 
tojikistonliklar ham yaxshi bilishadi. 
Tojikiston kutubxonalarida ilm-fan 
sarchashmalari ko‘z qorachig‘idek e’zozlanib, asrab 
kelinadi. Shu sababli qishloq kutubxonalari zaxiralari 
ham ancha boy. Mamlakat shaharlaridagi markaziy 
kutubxonalar esa poytaxt Dushanbe shahridagi 
Tojikiston Milliy kutubxonasi bilan zamonaviy 
axborot uzatish texnologiyalari orqali doimiy 
aloqada. Markaziy Osiyoda muhtashamligi jihatidan 
birinchi o‘rinni egallab kelayotgan Tojikiston Milliy 
kutubxonasi me’moriy yechimining o‘zi bir mo‘jiza, 
uning tashqi ko‘rinishiyoq kishini hayrat olami sari 
yetaklaydi. Uning devorlari kulrang tusda bo‘lib, 
kishi ruhida allaqanday yoqimli taassurot uyg‘otadi. 
Uzoqdan qaragan kishiga sahifasi ochib qo‘yilgan 
kitobni eslatadi. Tojik madaniyatiga hissa qo‘shgan 
22 nafar ijodkorning byustlari kitob sahifalaridan 
boqib turgandek. 2012-yil 20-martda Prezident 

Emomali Rahmon ishtirokida ochilgan 
to‘qqiz qavatli mazkur kutubxonaning 
uzunligi 167, balandligi 52 metrni 
tashkil etadi. Uning umumiy maydoni 
45 ming kvadrat metrga teng. O‘nlab 
o‘quv zallari, galereyalar, tadbir va 
ko‘rgazmalar o‘tkazishga mo‘ljallangan 
zallarga ega. Kutubxonada mijozlarga 
zamonaviy xizmat ko‘rsatish uchun 

barcha qulaylik mavjud. Elektron katalog va 
kutubxonalar tuzilgan, yuksak darajada xizmat 
ko‘rsatish maqsadida innovatsion loyihalardan 
foydalaniladi. Tojikiston Milliy kutubxonasi Alisher 
Navoiy nomidagi O‘zbekiston Milliy kutubxonasi 

bilan mustahkam aloqa bog‘lagani ikki mamlakat 
ilm-faniga xizmat qilmoqda.

O‘zbekistonda Shavkat Mirziyoyev davlat 
rahbari sifatida faoliyat boshlagan zahotiyoq 
mamlakat Fanlar akademiyasiga e’tibor qaratdi. 
2017-yilda Fanlar akademiyasining saylovi bo‘lib 
o‘tdi. Prezidentning “O‘zbekiston Respublikasi 
Fanlar akademiyasining haqiqiy a’zolarini tasdiqlash 
to‘g‘risida”gi Farmoni bilan 22 yillik uzoq tanaffusdan 
so‘ng eng munosib olimlar akademiklikka saylandi. 
Tasdiqlangan akademiklar qatoridan fizika-
matematika, kimyo, biologiya, texnika, qishloq 
xo‘jaligi, tarix, iqtisodiyot, filologiya, huquqshunoslik, 
pedagogika, tibbiyot fanlari hamda san’atshunoslik 
sohalarida ko‘zga ko‘ringan, qator muhim mezonlar 
bo‘yicha ko‘p bosqichli saralashdan muvaffaqiyatli 
o‘tgan olimlar o‘rin oldi. Shuningdek, “O‘zbekiston 
Respublikasi Fanlar akademiyasining haqiqiy 
a’zolari hamda sobiq O‘zbekiston qishloq xo‘jaligi 
fanlari akademiyasining haqiqiy a’zolari va muxbir 
a’zolari faoliyatini yanada rag‘batlantirish chora-
tadbirlari to‘g‘risida”gi Prezident Farmoni ham 
qabul qilindi. 2018-yilning 1-yanvaridan boshlab, 
O‘zbekiston Respublikasi Fanlar akademiyasining 
haqiqiy a’zolari va sobiq O‘zbekiston qishloq xo‘jaligi 
fanlari akademiyasining haqiqiy a’zolariga eng kam 
oylik ish haqining 12 barobari, sobiq O‘zbekiston 
qishloq xo‘jaligi fanlari akademiyasining muxbir 

a’zolariga eng kam oylik ish haqining 8 barobari 
miqdorida oylik gonorar to‘lanishi belgilab berildi. 
Bundan tashqari, akademiklar va muxbir a’zolarga 
to‘lanadigan oylik gonorarlar jismoniy shaxslar 
daromadlariga solinadigan daromad soliqlaridan 
ozod qilindi. 

Bugungi kunda O‘zbekistonda ilm-fan ahli 
uchun yaratib berilgan shart-sharoitlar, chet ellarda 
tahsil olayotgan talabalar, aspirantlar, olimlarni 
ijtimoiy himoyalashning yaxshilanishi mintaqa 
muammolarini birgalikda hal etishimizga keng yo‘l 
ochadi. Hamjihatlikda ilmiy jihatdan hal etadigan 
bunday muammolarimiz yetarlicha. Bu haqda yana 
mavridi bilan fikrlasharmiz. O‘tgan yil yakunida 
O‘zbekiston Fanlar akademiyasining 80 yillik yubileyi 
keng nishonlanishi dunyo ilm ahlini, eng avvalo, 
bizni xushnud etdi. Biz o‘zbek hamkasblarimizning 
o‘z davlat rahbaridan faxrlanishlarini yaxshi bilamiz, 
o‘zbek ilm-fanida qisqa vaqt orasidagi o‘zgarishlar u 
kishini har qanday e’zozga loyiq etadi. Har qanday 
iqtidor sohibi, salohiyat egasi o‘z bilim-tafakkurini 
tug‘ilgan zaminiga sarf etishi lozim. Xalqlarimizda 
olimlarga hurmat-e’tibor azaldan yuksak. O‘zlarini 
to‘liq ilm-fanga bag‘ishlaydigan iqtidorli yoshlarni 
kamol toptirishga Tojikistonda ham, O‘zbekistonda 
ham katta e’tibor qaratilayotgani, olim bo‘lish yuksak 
nufuzga aylanib borayotgani, ilm kishilari jamiyatda 
sharafli o‘rin egallab, yurt taraqqiyoti uchun xizmat 
qilishi bizning jamiyatdagi o‘rnimizni belgilab beradi. 
O‘zbekiston Prezidenti Shavkat Mirziyoyevning 
“Hozirgi zamonda hamma jabhalarda ilm, bilim va 
salohiyat suv bilan havoday zarurligi, har qaysi 
davlat faqatgina shu asosida taraqqiyotga erishishi, 
sodda qilib aytganda, inson bilak kuchidan ko‘ra ilm 
kuchi bilan ko‘proq daromad va obro‘-e’tibor topishi 
mumkinligini hammamiz yaxshi anglaymiz”, degan 
so‘zlari millati va irqidan qat’i nazar, barcha ilm-fan 
ahli uchun tegishli deb hisoblaymiz.

Tojik xalqidagi “Angur az angur girad rang, 
hamsoya  az hamsoya girad pand” (Uzum-
uzumdan rang, qo‘shni-qo‘shnidan hikmat oladi) 
maqoli ilm-fan sohasiga ham tegishli. Davlatlarimiz 
rahbarlarining har galgi uchrashuvlarida ilm-fan, 
ta’lim-tarbiya, san’at-madaniyat sohalarida yangi-
yangi loyihalar o‘rtaga tashlanayotgani xalqlarimiz 
hayotida yangi ufqlar ochdi, O‘zbekiston har 
yili Tojikiston fuqarolariga ajratiladigan ta’lim 
grantlari sonini ko‘paytirdi.  Ikki mamlakatda kino, 
madaniyat kunlari va turli festivallarni muntazam 
uyushtirish davom ettirildi, qo‘shni  viloyatlarning  
keng qamrovli hamkorligiga katta e’tibor qaratildi.  
Yangi-yangi iqtisodiy-texnologik, transport, tibbiyot 
sohalari bo‘yicha loyihalar mamlakatlar qudratiga 
qudrat qo‘shdi. Bunday aloqalarni yanada 
kuchaytirish borasida xalqlarimizda ham kuch, 
ham energiya, ham motivatsiya yetarli. Tojikiston 
va O‘zbekiston rahbarlarining siyosiy irodasi tufayli 
xalqlarimiz o‘rtasidagi do‘stlik yanada ravnaq 
topishi muqarrar.

Qobiljon XUSHVAQTZODA,
Tojikiston Milliy fanlar akademiyasi prezidenti, 

iqtisodiyot fanlari doktori,  
professor

ILMIY TAFAKKUR BIZNI BIRLASHTIRADI
Tojik va o‘zbeklar ikki tilda so‘zlovchi bir xalq. Azaldan do‘st-birodar, quda-anda bo‘lib hayot 

kechirgan. Urf-odatlari, an’analari, yashash tarzi o‘xshash, yaxshi qo‘shnichilik, o‘zaro hurmat 
va ishonchga asoslangan munosabatlar mavjud. Ikki azim daryo — Sirdaryo va Amudaryo 
bo‘ylarida qadim-qadimdan yelkama-yelka istiqomat qilib kelgan tojigu o‘zbek xalqlari nainki 
do‘stu birodar, balki qavmu qarindosh sifatida ham ajralmasdir. Buni ko‘hna tarix isbotlagan. 

Shu ma’noda, ikki tilda so‘zlovchi yagona bu xalqlarning tafakkur tarzi haqida so‘z ketganda, 
Abdurahmon Jomiy bilan Alisher Navoiy ko‘z oldimizga keladi. Tojikiston va O‘zbekiston 
zamonaviy adabiyotining zabardast vakili, teran tafakkurli alloma, ikki tilda ijod qilgan holda 
Tojikiston Fanlar akademiyasining asoschilaridan hamda ilk akademigi sifatida respublikamiz 
tarixida muhim o‘rin tutgan Sadriddin Ayniyni eslaymiz. Yoki Tojikiston Fanlar akademiyasi 
akademigi, tojik xalqining suyukli shoiri Mirzo Tursunzoda va O‘zbekiston Fanlar akademiyasi 
akademigi, o‘zbek xalqining ardoqli shoiri G‘afur G‘ulom o‘rtasidagi do‘stlikka kimlar havas bilan 
qaramagan? 

  2017-yilning 17 — 20-aprel kunlari Dushanbe shahrida O‘zbekiston 
Respublikasi sanoat mahsulotlarining ilk ko‘rgazmasi bo‘lib o‘tdi. 
Unda O‘zbekistonda ishlab chiqarilgan 1500 turdagi mahsulotlar 
namoyish etildi.

  2017-yil may oyida Dushanbeda O‘zbekiston madaniyat kunlari 
o‘tkazildi.

  2017-yilning aprel oyida Dushanbe shahri bilan Toshkent shahri 
o‘rtasida to‘g‘ridan-to‘g‘ri aviaqatnovning ochilishi katta mamnuniyat 
bilan qayd etildi.

  Tojikiston Respublikasi Prezidenti Emomali Rahmonning taklifiga 
binoan O‘zbekiston Respublikasi Prezidenti Shavkat Mirziyoyev 2018-
yil 9-10-mart kunlari davlat tashrifi bilan Tojikiston Respublikasida 
bo‘ldi.

  Tojikiston va O‘zbekiston hamkorligining asosiy sohalarini qamrab 
oluvchi 27 ta shartnomani imzolash marosimi bo‘lib o‘tdi.

  Tojikiston Respublikasi Prezidenti Emomali Rahmon va O‘zbekiston 
Respublikasi Prezidenti Shavkat Mirziyoyevning do‘stlik va yaxshi 
qo‘shnichilikni mustahkamlash to‘g‘risida qo‘shma bayonoti e’lon 
qilindi.

  Dushanbe shahrida  “O‘zbekistonda ishlab chiqarilgan” ko‘rgazmasi 
va Tojikiston — O‘zbekiston qo‘shma biznes forumi bo‘lib o‘tdi.

  Tomonlar xalqaro maydonda ikki tomonlama hamkorlikni davom 
ettirish va mustahkamlash uchun salmoqli salohiyat mavjudligini 
qayd etib, Birlashgan Millatlar Tashkiloti, Mustaqil Davlatlar 
Hamdo‘stligi, Shanxay hamkorlik tashkiloti, Islom hamkorlik tashkiloti 
va boshqa xalqaro tashkilotlar doirasida Tojikiston va O‘zbekiston 
hamkorligini yanada rivojlantirishga o‘zaro intilishlarini bildirdilar.

  Tojikiston tomoni O‘zbekiston tomonining BMT Bosh 
Assambleyasining “Markaziy Osiyo mintaqasida tinchlik, barqarorlik 
va izchil taraqqiyotni ta’minlash bo‘yicha mintaqaviy va xalqaro 
hamkorlikni mustahkamlash to‘g‘risida”gi hamda “Ma’rifat va diniy 
bag‘rikenglik” rezolyutsiyalarini, shuningdek, Yoshlar huquqlari 
to‘g‘risidagi BMT konvensiyasini ishlab chiqish va ilgari surish 
bo‘yicha tashabbusini qo‘llab-quvvatladi.

  O‘zbekiston Respublikasi Prezidenti Shavkat Mirziyoyev Tojikiston 
Respublikasi Prezidenti Emomali Rahmonga va butun Tojikiston 
xalqiga O‘zbekiston delegatsiyasiga ko‘rsatilgan mehmondo‘stlik, 
samimiy va do‘stona qabul uchun minnatdorlik bildirdi hamda 
Tojikiston Respublikasi Prezidenti Emomali Rahmonga davlat tashrifi 
bilan O‘zbekistonda bo‘lishni taklif qildi.

  2021-yil 9-10-mart kunlari O‘zbekiston Prezidenti Shavkat Mirziyoyev 
Dushanbe va Xo‘jand shaharlariga tashrif buyurib, Xo‘jandda ziyolilar 
bilan muloqotdan so‘ng Abdurahmon Jomiy va hazrat Mir Alisher 
Navoiy do‘stligi haqida badiiy film suratga olish g‘oyasini bildirdi.

UNUTILMAS DAMLAR, YANGI TARIX

Ikki mamlakat rahbarlari uchrashgani, ularning 
bir-birlariga bajo keltirgan ta’zimlariyu iliq 
munosabatlari, bu — mintaqadagi 45 million nafar 
aholi, ikki birodar el, butun O‘zbekiston va Tojikiston 
xalqlarining bir-birlariga og‘ushini, bag‘rini ochdi, 
degani. 

Jo‘rabek MURODOV,
Sobiq ittifoq xalq artisti.

O‘zbekiston rahbarining Tojikistonga tashrifi 
tarixiy voqea bo‘lgani barobarida ikki tomonlama 
munosabatlarda yangi imkoniyatlarni ochishiga shubha 
yo‘q.

Kristian VEBER, 
Germaniyaning Bremen shahri hududiy parlamenti 

prezidenti.

Dushanbeda bo‘lib o‘tgan oliy darajadagi 
O‘zbekiston — Tojikiston muzokaralari, so‘nggi 
yillarda Markaziy Osiyoda shakllanayotgan vaziyatni 
hisobga olgan holda men uchun mo‘jiza bo‘ldi.

Beate ESHMENT,
Sharqiy Yevropa va xalqaro tadqiqotlar markazi  

ilmiy xodimi.

O‘zbekiston tashqi ishlar 
vaziri raisl igida o‘tgan 
strategik muloqotda 
i s h t i r o k c h i 
m a m l a k a t l a r 
hukumat la r in ing 
yuqori darajadagi 
v a k i l l a r i 
b o s h c h i l i g i d a g i 
d e l e g a t s i y a l a r i 
qatnashdi.

Ochiq, konstruktiv 
va do‘stona muhitda 
o‘tgan yig‘ilishda tomonlar 
2023-yil 19-iyul kuni Jidda shahrida o‘tgan Markaziy 
Osiyo va Ko‘rfaz arab davlatlari hamkorlik kengashi 
yetakchilarining birinchi sammitida erishilgan kelishuvlar 
amalga oshirilishini ko‘rib chiqdilar.

Siyosat, xavfsizlik, savdo-iqtisodiy, investitsiya, 
transport-kommunikatsiya, madaniy-gumanitar va 
atrof-muhitni himoya qilish yo‘nalishlarida hamkorlikni 
rivojlantirish masalalari muhokama qilindi.

Shuningdek, 2025-yilda Samarqandda o‘tkazilishi 
rejalashtirilgan “Markaziy Osiyo — Ko‘rfaz arab davlatlari 
hamkorlik kengashi” formatidagi navbatdagi oliy darajadagi 
uchrashuvga tayyorgarlik ko‘rish bo‘yicha fikr almashildi.  

O‘zbekiston tashqi ishlar vaziri Baxtiyor Saidov 
yig‘ilishning ochilish qismidagi nutqida  uchrashuv tarovatli 
bahor kunlarida, muborak Ramazon oyi va Ramazon 
hayitidan so‘ng o‘tkazilayotganida ramziy ma’no borligini 
ta’kidladi.

“O‘zbekiston Respublikasi Prezidenti Shavkat 
Mirziyoyev Janobi Oliylari 2023-yil iyul oyida Jidda 
shahrida bo‘lib o‘tgan strategik muloqotning birinchi 
sammitida Markaziy Osiyo va Ko‘rfaz mintaqasi xalqlarini 
qadimdan yaqin savdo aloqalari, mushtarak qadriyatlar va 
urf-odatlar, muqaddas islom dinimiz bog‘lab turganligiga 
alohida urg‘u bergani bejiz emas”, dedi u.

Uchrashuvda so‘zga chiqqan Ko‘rfaz arab davlatlari 
hamkorlik kengashiga  a’zo mamlakatlarning yuqori 
martabali vakillari Markaziy Osiyo mamlakatlari ularning 
eng muhim savdo sheriklaridan biri ekanini ta’kidlab, 
ikki mintaqa o‘rtasidagi munosabatlarni har tomonlama 
mustahkamlashga tayyor ekanliklarini bildirdi.

Xususan, Ko‘rfaz arab davlatlari hamkorlik kengashi 
bosh kotibi Jasim bin Muhammad al-Budayviy 
O‘zbekiston tomoniga strategik muloqotni rivojlantirishdagi 
muhim o‘rni uchun minnatdorlik bildirdi. Shuningdek, u 
Toshkent uchrashuvi strategik muloqot doirasida hamkorlik 
asoslarini mustahkamlash, o‘zaro maslahatlashuv va 
sheriklik mexanizmlarini ishlab chiqishga xizmat qilishiga 
ishonch bildirdi.

Birlashgan Arab Amirliklari Prezidentining Markaziy 
Osiyo bo‘yicha maxsus vakili, BAA energetika va 
infratuzilma vaziri Suhayl al-Mazruiy, o‘z navbatida, 
Markaziy Osiyo mamlakatlari bilan iqtisodiy sheriklik 
chuqurlashayotganini qayd etdi. Uning aytishicha, 
2023-yilda ikki tomon o‘rtasida neftdan tashqari savdo 
hajmi 9,6 milliard dollarga, BAAning Markaziy Osiyo 
mamlakatlariga investitsiyalari hajmi esa 2019  — 
2023-yillarda 13 milliard dollarga yetgan.

Birlashgan Arab Amirliklari energetika va infratuzilma 
vaziri, shuningdek, BAA va O‘zbekiston o‘rtasida qiymati 
10 milliard dollardan ziyod investitsiyaviy hamkorlik 
to‘g‘risida Anglashuv memorandumi imzolanganiga e’tibor 
qaratib, sarmoyalar qayta tiklanadigan energiya manbalari, 
infratuzilma, logistika, raqamli transformatsiya kabi ustuvor 
sohalarni qamrab olishini ta’kidladi.

Kuvayt tashqi ishlar vaziri Abdulla al-Yahyo o‘z 
ma’ruzasida, uning mamlakati Markaziy Osiyo va Ko‘rfaz 
arab davlatlari o‘rtasidagi sheriklikni qo‘llab-quvvatlaydi 
va uni rivojlantirishdan manfaatdor. Vazirning aytishicha, 
bu kabi tadbirlar zamonaviy tahdidlarga qarshi kurash 
hamda har ikki mintaqada tinchlik va barqarorlikni 
mustahkamlashga bo‘lgan umumiy e’tiborni namoyon 
etadi.

Markaziy Osiyo mamlakatlari tashqi siyosat idoralari 
rahbarlari ham Ko‘rfaz arab davlatlari bilan o‘zaro 
hamkorlik faollashganini qayd etdilar. Xususan, savdo-
iqtisodiy, energetika, transport va boshqa sohalardagi 
o‘zaro hamkorlikning yuksak natijalari alohida urg‘ulandi. 
Shuningdek, turizm, qishloq xo‘jaligi, ekologiya, qurilish, 
suvni tejash, sun’iy intellekt va boshqa ko‘plab sohalarda 
hamkorlikni kengaytirish zarurligi ta’kidlandi.

Turkmaniston Vazirlar Mahkamasi Raisi o‘rinbosari, 
tashqi ishlar vaziri Rashid Meredov Toshkent uchrashuvi 
ikki mintaqa mamlakatlari salohiyatini uyg‘unlashtirishda 
muhim bosqich ekanini ta’kidladi. Uning fikricha, 
mintaqalararo hamkorlik kompleks yondashuvni talab qilib, 
uni muvofiqlashtirishda Tashqi ishlar vazirliklari muhim 
o‘rin tutadi.

Tojikiston tashqi ishlar vaziri Sirojiddin Muhriddin 
va Qirg‘iziston tashqi ishlar vaziri Jeenbek Kulubayev 
2023 — 2027-yillarga mo‘ljallangan “Qo‘shma harakatlar 
dasturi”ni amalga oshirishda mas’ul idoralar ishini 
jadallashtirish zarurligini ta’kidlashdi.

Tadbirda faxriy mehmon sifatida ishtirok etgan 
Ozarbayjon tashqi ishlar vaziri Jayxun Bayramov 
o‘z nutqida Ozarbayjon Markaziy Osiyo va Ko‘rfaz arab 
davlatlari o‘rtasidagi hamkorlikni yanada rivojlantirishda 
konstruktiv rol o‘ynashga qat’iy sodiq qolishini ta’kidlab, 
bu borada o‘z tajribasi va resurslarini baham ko‘rishga 
tayyorligini bildirdi.

Uchrashuv yakunida tomonlar umumiy qadriyatlar va 
o‘zaro manfaatlarga asoslangan barqaror va istiqbolli 
hamkorlikni mustahkamlashda sobitqadam va birdam 
ekanliklarini tasdiqladi.

Yig‘ilish yakuni bo‘yicha Qo‘shma bayonot qabul qilindi.
“Markaziy Osiyo — Ko‘rfaz arab davlatlari hamkorlik 

kengashi” strategik muloqoti tashqi ishlar vazirlarining 
navbatdagi yig‘ilishini 2026-yilda Kuvaytda o‘tkazish 
to‘g‘risida kelishildi.

“Dunyo” AA. 

Uchrashuv

INTEGRATSIYA 
JARAYONLARI 
UCHUN QULAY 

IMKONIYAT
15-aprel kuni Toshkentda “Markaziy Osiyo 

— Ko‘rfaz arab davlatlari hamkorlik kengashi” 
strategik muloqoti tashqi ishlar vazirlarining 
ikkinchi uchrashuvi bo‘lib o‘tdi.

Shalva PAPUASHVILI, 
Gruziya Parlamenti Raisi: 

Besh kunlik o‘quv-amaliy mashg‘ulotlarga start berildi

Tadbir  gender tamoyi l lar in i  s iyosiy 
hayotda targ‘ib qiluvchilar bo‘lmish milliy 
kadrlar zaxirasiga kiritilgan nomzodlar, 
siyosiy partiyalarning xotin-qizlar qanotlari 

va mahal l iy  Kengashlar  a ’zo lar in ing 
sa loh iyat in i  osh i r ish ,  imkoniyat la r in i 
kengayt i r ishga yordamlashish uchun 
kerakl i  ko‘nikmalar berish maqsadida 

uyusht ir i ld i .  Uning doirasida “Siyosat 
sohasidagi yetakchi ayol: o‘rnak bo‘ladigan 
inson” mavzuidagi eng yaxshi ssenariylar 
tanlovining g‘oliblarini taqdirlash marosimi 
ham bo‘lib o‘tdi. 

Mazkur tanlov joriy yilning mart oyida 
Xotin-qizlarning jamiyatdagi rolini oshirish, 
gender tenglik va oila masalalari bo‘yicha 
respub l i ka  komiss iyas i  hamda BMT 
Taraqqiyot dasturining O‘zbekistondagi 
vakolatxonasi tomonidan tashkil etilgan. 

Ta’kidlanganidek, siyosiy, iqt isodiy, 
i j t i m o i y  v a  e k o l o g i k  o ‘ z g a r i s h l a r 

bo ‘ l ayo tgan  bugung i  kunda  gender 
sezuvchan parlamentlarga ehtiyoj har 
qachongidan ham ko‘proq. Buning uchun 
siyosiy iroda, yetakchilik, introspeksiya, 
strategik rejalashtirish, islohot, resurslar va 
javobgarlik talab etiladi. 

Siyosatdagi gender tenglik barchaning 
xi lma-xi l  va bir-bir iga mos keladigan 
ehtiyojlarini hisobga olgan holda inqirozlarga 
yaxshiroq javob qaytarishga imkon beradi 
va shu bilan yanada samarali natijalarga 
erishiladi.

“Xalq so‘zi”.

Tadbir

Oliy Majlis Senati, Xotin-qizlarning jamiyatdagi rolini oshirish, gender tenglik 
va oila masalalari bo‘yicha respublika komissiyasi, BMT Taraqqiyot dasturi 
hamkorligida hamda Buyuk Britaniyaning Toshkentdagi elchixonasi ko‘magida 
siyosiy partiyalarning ayol vakillari uchun yetakchilik salohiyatini oshirish 
bo‘yicha besh kunlik o‘quv-amaliy mashg‘ulotlarga start berildi.

Inson qadri tamoyili — amalda

O‘ZBOSHIMCHALIK BILAN EGALLAB OLINGAN  
YER UCHASTKASIGA NISBATAN HUQUQ  

E’TIROF ETILMOQDA 

Aholiga, eng avvalo, qishloq 
joylarda munosib uy-joy sharoitlarini 
yaratish, ular mulk huquqlarining 
ishonchli himoyasini ta’minlashga 
oid keng ko‘lamli islohotlar ro‘yobga 
ch iqar i layo tgan i  yu r t im izda 
“Inson qadri uchun”, “Davlat 
— inson uchun” degan hayotiy 
tashabbuslarning amalda izchil 
tatbiq etilayotgani natijasidir, desak, 
aslo yanglishmaymiz. Binobarin, 
yangi tahrirdagi Konstitutsiyamizda 
har kim uy-joyli bo‘lish huquqiga 
egaligi, davlat uy-joy qurilishini 
rag‘batlantirishi va uy-joyga bo‘lgan 
huquqning amalga oshirilishi uchun 
shart-sharoitlar yaratishi alohida 
belgilandi. 

Ma’lumki, aholi daromadlarini 
oshirish va ularning bandligini 
ta’minlashda yer uchastkalari 
hamda dala tomorqalar idan 
samarali foydalanish ustuvor 
ahamiyatga ega. O‘tgan davrda 
qishloq joylarda qulay shart-
sharoitga ega bo‘lgan ko‘plab uylar 
barpo etildi, dala tomorqalaridan 
esa tegishl icha foydalani ldi . 
S h u  b i l a n  b i r g a ,  k a d a s t r 
organlari tomonidan o‘tkazilgan 
o‘rganishlarda yakka tartibda uy-joy 
qurish sohasida, ayniqsa, qishloq 
joylarda qonuniylikni ta’minlash 
masalalarida tizimli xatolar va 
jiddiy kamchiliklarga yo‘l qo‘yilgani 
aniqlandi. Bunda uy-joyga ega 
bo‘lish va qurishning qonuniy 

mexanizmlari mavjud bo‘lishiga 
qaramasdan minglab fuqarolar 
o‘zboshimchalik bilan egallab 
olingan yer uchastkalarida yakka 
tartibda uy-joylarni noqonuniy 
barpo qilgan. Bu kabi holatlar butun 
respublika bo‘yicha qayd etilib, 
uy-joy uchun zarur hujjatlarning 
mavjud emasligi aholida boshqa 
i jt imoiy masalalar, jumladan, 
yashab turgan joyga ro‘yxatga 
qo‘yish, mulk huquqiga ega bo‘lish 
va uni amalga oshirish imkoniyati 
yo‘qligi kabi muammolarni keltirib 
chiqardi.

U s h b u  k a m c h i l i k l a r n i 
bartaraf etish, shuningdek, yer 
uchastkalarini ajratishda tenglik va 
shaffoflikni ta’minlash maqsadida 

2021-yildan boshlab, hokimlarning 
yer uchastkalarini to‘g‘ridan-to‘g‘ri 
ajratishga doir vakolatlari bekor 
qil indi. Shunga qaramasdan, 
aholi e’tirozlarini ko‘rib chiqish 
masalasi kun tartibida dolzarb 
bo‘lib qolayotgan edi. Misol uchun, 
o‘tgan davrda fuqarolarning uy-
joy mulkiga kadastr hujjatlarini 
berishni so‘rab  Prezident virtual 
qabulxonasiga 5  mingdan ortiq, 
deputatlar va davlat hokimiyati 
organlari mansabdor shaxslariga 
3 mingdan ziyod murojaatlari kelib 
tushgan.

M a v j u d  m u a m m o l a r n i 
b a r t a r a f  e t i s h  m a q s a d i d a 
2018-yil 20-aprelda davlatimiz 
rahbarining “Fuqarolarni ijtimoiy 
qo ‘ l lab-quvvat lash bo ‘y icha 
qo‘shimcha chora-tadbirlar hamda 
o‘zboshimchalik bilan qurilgan turar 
joylarga nisbatan mulk huquqini 
e’tirof etish bo‘yicha bir martalik 
umumdavlat aksiyasini o‘tkazish 
to‘g‘risida”gi Farmoni qabul qilindi. 
Mazkur hujjatga asosan o‘tkazilgan 
bir martalik umumdavlat aksiyasi 
doirasida 621 ming nafardan ortiq 
fuqarolarning o‘zboshimchalik 
bilan egallangan yer uchastkasida 
tegishli ruxsatnomasiz qurilgan 
uy-joylariga nisbatan egalik huquqi 
e’tirof etilib, ularga kadastr hujjatlari 
rasmiylashtirib berildi.

O c h i g ‘ i n i  a y t i s h  k e r a k , 
Prezidentimizning ushbu Farmoni 

imkoniyatlaridan to‘la foydalana 
olmagan ayrim fuqarolarimizni 
bugun yana o‘sha muammo — 
o‘zboshimchalik bilan egallangan 
yer uchastkalarini e’tirof etish 
masalasi qiynamoqda. Bunga 
biz, deputatlar har oyning oxirida 
saylovchilar bilan o‘tkazadigan 
uchrashuvlarimizda aksariyat 
ko‘tariladigan savollar misolida 
amin bo‘lyapmiz. Xususan, hozirgi 
kunda huquqiy hujjatlari yo‘q yoki 
to‘liq bo‘lmagan, yer uchastkasidan 
uzoq yillar davomida foydalanib 
kelayotgan yoki yerga bo‘lgan 
huquq la rn i  rasmiy lash t i r i sh 
masa las i  t u r l i  sabab la rga 
ko‘ra oxir iga yetkazi lmagan 
3,8 milliondan ortiq 493 ming gektar 

yer uchastkalari mavjud.
Bundan anglashiladiki,  bu 

borada qonuniy yechim zarurligini 
hayotning o‘zi taqozo etmoqda. 
Zero, mamlakatimizda amalga 
oshirilayotgan konstitutsiyaviy 
islohotlar inson qadri, sha’ni, huquq 
va manfaatlari barcha narsadan 
ustunligiga asoslangandir.

Qonunchilik palatasining o‘tgan 
haftada bo‘lib o‘tgan majlisida 
deputat lar  tomonidan qabul 
qilingan “O‘zboshimchalik bilan 
egallab olingan yer uchastkalariga 
hamda ularda qurilgan binolar va 
inshootlarga bo‘lgan huquqlarni 
e’tirof etish to‘g‘risida”gi qonun 
yuqorida ko‘tarilgan masalalarni hal 
etishning huquqiy asoslarini yaratib 
berishga qaratilgani bilan nihoyatda 
ahamiyatli bo‘ldi. 

Qayd et ish kerak,  ushbu 
hujjat quyi palataga kelib tushib, 
konsep tua l  j i ha tdan  qabu l 
qilingandan so‘ng deputatlar uni 
ikkinchi o‘qishda tayyorlashga 
inson huquq va manfaatlaridan 
ke l ib  ch iqqan ho lda j idd iy 
yondashdi. Ahamiyatlisi, qonunda 
aks etayotgan normalar har bir 
fuqaroga tushunarli bo‘lishini 
ta’minlash maqsadida hududlarda 
uning muhokamalari tashkil etildi, 
OAV hamda ijtimoiy tarmoqlarda 
ko‘plab chiqishlar qilindi. Eng 
muhimi, fuqarolardan kelib tushgan 
asosli takliflar qonunda aks etdi. 
Bu ham, o‘z navbatida, uning 
har jihatdan pishiq, mukammal 
bo‘ l ishin i  ta ’minladi ,  desak, 
mubolag‘a bo‘lmaydi.

M a z k u r  q o n u n  t u f a y l i 
o‘zboshimchalik bilan egallab 
o l ingan yer  uchastka lar iga 
hamda ularda qurilgan binolar va 

inshootlarga bo‘lgan huquqlarni 
e’ t i rof et ishning aniq tart ibi 
belgilanmoqda. 

Jumladan, quyidagi asoslar 
e’tirof etish huquqlarini vujudga 
keltiradi:

2018-yil 1-mayga qadar uy-joy 
qurish orqali o‘zboshimchalik bilan 
egallab olingan yer uchastkasiga 
hamda unda qurilgan bino va 
inshootlar;

yer uchastkasiga bo‘ lgan 
huquqni tasdiqlovchi hujjatlarda 
ko‘rsatilgan maydondan ortiqcha 
egallagan yer uchastkasi hamda 
unda qurilgan binolar va inshootlar;

e’ t i rof et ish mumkin, deb 
topilgan lekin 2018-yil o‘tkazilgan 

bir martalik umumdavlat aksiyasida 
yakuniga yetmagan hollar;

2021-yil 8-iyunga qadar tuman 
(shahar) hokimlarining qarorlari 
bilan ajratilgan, lekin tasdiqlash 
masalasi tegishli xalq deputatlari 
Kengashlari tomonidan o‘z vaqtida 
ko‘rib chiqilmagan yer uchastkalari;

fuqarolarning bog‘dorchilik va 
uzumchilik shirkatlari hududidagi 
turarjoylariga hamda ular egallagan 
yer uchastkasi;

kichik sanoat zonalari hududiga 
j oy l ash t i r i l gan  t adb i r ko r l i k 
subyektlarining yashash uchun 
mo‘ l ja l lanmagan binolar i  va 
inshootlari yoxud ularning qismlari 
joylashgan yer uchastkasi;

xususiylashtirilgan binolar va 
inshootlar egallagan yer uchastkasi;

fuqarolarning, yakka tartibdagi 
tadbirkorlarning va rezident bo‘lgan 
yuridik shaxslarning qonunchilikka 
muvofiq mulk (egalik qilish) huquqi 
e’tirof etilgan binolari va inshootlari 
egallagan yer uchastkasi.

Shu o‘rinda savol tug‘ilishi 
mumkin .  Xo‘sh,  qonunda 
b e l g i l a n g a n  a s o s l a r d a n 
tashqari qo‘shimcha shartlar 
ham belgilanmoqda, bu nimani 
anglatadi? 

Mazkur qonunda fuqarolar 
o‘rtasida o‘zaro ziddiyat kelib 
chiqmasligi, yashash joyi ularning 
hayotiga xavf solmasligi uchun 
huquqlarni e’tirof etishning quyidagi 
shartlari belgilanmoqda:

e’tirof etilishi belgilanayotgan yer 
boshqa shaxsga ajratilmagan yoki 
auksionga chiqarilmagan bo‘lishi;

yer uchastkasidan foydalanishda 
o‘zaro nizo mavjud emasligi;

yer va mol-mulk solig‘i bo‘yicha 
qarzdorlik bo‘lmasligi;

t e g i s h l i  m u h a n d i s l i k -
kommunikatsiya tarmoqlaridan xoli 
bo‘lishi;

qurilishi taqiqlangan muhofaza 
zonalarida yoki sug‘oriladigan yerda 
joylashmaganligi alohida nazarda 
tutildi.

B a ’ z i  h o l l a r d a  a y r i m 
f u q a r o l a r n i n g  u y - j o y l a r i 
sug‘oriladigan qishloq xo‘jaligi 
y e r l a r i d a  j o y l a s h g a n i n i 
ko‘rganmiz. Endilikda qonunga 
ko‘ra, agar o‘zboshimchalik bilan 
egallab olingan yer uchastkasi 
sug‘oriladigan yerlarda joylashgan 
taqdirda, huquqlarni e’tirof etish 
masalasi yer fondining toifasi 
qonunchilik hujjatlariga muvofiq 
o‘zgartirilganidan keyin ko‘rib 
chiqiladi.

Shu o‘rinda yer uchastkasiga 
bo‘lgan ijara huquqi quyidagi 
hajmlarda e’tirof etilishini aytish 
joiz. Ya’ni yakka tartibdagi uy-joylar 
egallagan yerlarga ijara huquqi 
1998-yil 1-iyulga qadar egallangan 
bo‘ lsa  — 0,24 gektargacha, 
1998-yil 1-iyuldan 2018-yil 1-may 
kuniga qadar egallangan bo‘lsa — 
Toshkent, Nukus shaharlari hamda 
viloyat markazlarida 0,06 gektar, 
qolgan hududlarda 0,12 gektardan 
oshmagan hajmda e’tirof etilishi 
ko‘rsatib o‘tilmoqda.

Fuqarolarning ushbu hajmdan 
ortiqcha yerlari ularning o‘ziga 
dehqon xo‘jaligi yoki tomorqa 
x o ‘ j a l i g i  y u r i t i s h  u c h u n 

rasmiylashtirib beriladi. Bu esa 
yangi O‘zbekistonda inson qadri 
tamoyiliga mos bo‘lgan adolatli 
tanlovdir.

Qonunning yana bir muhim 
j iha t i  unda aho l in i  i j t imo iy 
qo ‘ l lab-quvvat lash boras ida 
birmuncha yengill iklar ko‘zda 
tut i lganidir.  Ya’ni  huquqlarni 
e’tirof etganlik uchun bir martalik 
to‘lovlar ham fuqarolarga og‘irlik 
tug‘dirmaydi. Shu maqsadda 
Toshkent shahrida BHMning 
5 baravari, Nukus shahri va 
viloyat markazlarida BHMning 3 
baravari, viloyatlar bo‘ysunuvidagi 
boshqa shaharlarda BHMning 2 
baravari, boshqa aholi punktlarida 
BHMning 1 baravari miqdorida 
belgilanmoqda.

Ahamiyatlisi, I va II guruh 
nogironligi bo‘lganlar, oldingi 
“aksiya” vaqtida yig‘im to‘lagan 
shaxslar to‘lovdan ozod qilinadi, 
“Ijtimoiy himoya yagona reestri” 
axbo ro t  t i z im iga  k i r i t i l gan 
shaxslarga 50 foiz chegirma 
beriladi.

B i l a m i z k i ,  a m a l d a g i 
q o n u n c h i l i g i m i z d a  y e r 
uchastkasini o‘zboshimchalik 
bilan egallab olishga nisbatan 
javobgarlik belgilangan. Mazkur 
hujjatning yana bir muhim tomoni 
shundaki, binolar va inshootlarni 
o‘zboshimchalik ila qurish bilan 
bog‘ l iq  qonun buz i l ish lar in i 
ba r ta ra f  e t i sh  to ‘g ‘ r i s idag i 
qoidalar o‘zboshimchalik bilan 
egallab olingan yer uchastkasiga 
hamda ularda qurilgan binolar va 
inshootlarga bo‘lgan huquqlarni 
ushbu qonunda belg i langan 
muddatda va tartibda e’tirof etish 
hollariga nisbatan qo‘llanilmaydi. 
Bu ham, o‘z navbatida, uning 
xalqchilligini ta’minlashga xizmat 
qiladi. 

Qonunning yana bir afzalligi 
— unda  ushbu  hu j j a tn ing 
ijrosini ta’minlash maqsadida 
davlat nazorati bilan bir qatorda 
jamoatchilik nazoratini o‘rnatish 
masalalari ham alohida qayd 
etilgani. Xususan, huquqlarni 
e’tirof etishda davlat nazorati, 
shu jumladan, ushbu qonunda 
nazarda tut i lgan tadbir larni 
amalga oshirish jarayonida yer 
uchastkalarini o‘zboshimchalik 
bi lan egal lab ol ish hol lar ini 
b a r v a q t  a n i q l a s h  h a m d a 
ularning oldini olishga qaratilgan 
chora-tadbirlar prokuratura va 
ichki ishlar organlari, Qishloq 
xo ‘ ja l ig i ,  Eko log iya ,  a t ro f -
muhitni muhofaza qilish va iqlim 
o‘zgarishi vazirl iklari hamda 
Kadastr agentligining hududiy 
bo‘linmalari, shuningdek, mahalliy 
ijro etuvchi hokimiyat organlari 
tomonidan amalga oshirilishi 
belgilangan. Bundan tashqari, 
mazkur jarayonlarda jamoatchilik 
nazorati fuqarolar, fuqarolarning 
o‘zini o‘zi boshqarish organlari, 
qonunch i l i kda  be lg i langan 
ta r t ibda  ro ‘yxa tga  o l ingan 
nodavlat notijorat tashkilotlari, 
ommaviy axborot  vosi ta lar i 
tomonidan amalga oshirilishi 
mumkinligi ko‘rsatib o‘tilgan.

Munosabat

O‘zbekiston va Gruziya 
hamkorligining yangi davri

O‘zbekiston va Gruziya xalqlarini azaldan o‘zaro do‘stlik hamda 
hurmatga asoslangan munosabatlar bog‘lab turadi. Bugungi 
globallashuv davrida ham ikki xalq o‘rtasida ijtimoiy-siyosiy, 
iqtisodiy, madaniy-gumanitar yo‘nalishlarda do‘stona aloqalar 
izchil rivojlanmoqda. Yaqinda Gruziya Parlamenti Raisi Shalva 
Papuashvili boshchiligidagi delegatsiyaning O‘zbekistonga tashrifi 
parlamentlararo hamkorlikni yanada mustahkamlashga qaratilgani 
bilan ahamiyatli bo‘ldi. Tashrif doirasida mehmonlar mamlakatimiz 
parlamenti a’zolari bilan uchrashib, ochiq va samimiy muloqot 
qildi. Shuningdek, Samarqand shahridagi diqqatga sazovor joylar 
bilan tanishildi hamda Toshkent shahrining markazida o‘rnatilgan 
buyuk gruzin shoiri Shota Rustaveli haykali poyiga gullar qo‘yildi. 

Mazkur tashrif, xususan, uning doirasida o‘tkazilgan 
uchrashuvlarning ahamiyati haqida ikki mamlakat 
parlamentariylari o‘z munosabatlarini bildirdi.  

—  O ‘ z b e k i s t o n  z a m i n i g a 
qadam qo‘yganimizning dastlabki 
onlaridayoq o‘zbek xalqiga xos 
an’anaviy mehmondo‘stlik va samimiy 
hurmatni his qildim. Tashrif doirasida 
O‘zbekiston parlamenti vakillari bilan 
uchrashuvimiz juda samarali bo‘ldi.  

Oliy Majlis Qonunchilik palatasi 
deputatlarining 32 foizini ayollar 
tashkil etishi diqqatga sazovor. 
Gruziyada bu ko‘rsatkich 17 foiz. 
Qolaversa, parlamentda yoshlarning 
o‘ziga xos o‘ringa egaligi, O‘zbekiston 
parlamentining gender tengl ik 
nuqtayi nazaridan olib borayotgan 
faoliyati e’tiborga molik. Demak, 
mamlakat ing izdan bu borada 
o‘rganadigan jihatlarimiz bor. 

Qayd etish joizki, parlamentlararo 
aloqalar mamlakatlarimiz o‘rtasidagi 
hamkorlikning muhim yo‘nalishi 

hisoblanadi. Biz nafaqat “Gruziya 
— O‘zbekiston” do‘stlik guruhlari 
o‘rtasida aloqalarni faollashtirish, 
balki tajriba almashish, shuningdek, 
erishilgan kelishuvlarning amalga 
oshi r i l ish in i  moni tor ing q i l ish 
uchun parlamentlar qo‘mitalari 
o‘rtasida hamkorlikni yo‘lga qo‘yish 
niyatidamiz.

S h u n i n g d e k ,  2 0 2 5 - y i l d a 
O‘zbekistonda bo‘l ib o‘tadigan 
P a r l a m e n t l a r a r o  I t t i f o q 
Assambleyasining 150-sessiyasida 
ish t i rok  e t ish  n iya t imiz  bor. 
O‘ylaymanki, parlamentlar o‘rtasida 
savdo-iqtisodiy, transport-logistika 
va madaniy-gumanitar sohalardagi 
kelishuvlarni amalga oshirishni 
qo‘llab-quvvatlash maqsadida doimiy 
muloqot o‘rnatish har ikki mamlakat 
uchun manfaatli bo‘ladi.  

Anton OBOLASHVILI, 
Gruziya Parlamenti deputati: 
— Mazkur tashr i f  chog‘ ida 

O‘zbekiston parlamenti faoliyati 
bilan yaqindan tanishish imkoniyatiga 
ega bo‘ldik. Qonunchilik palatasining 
zamonav i y  t a lab la rga  j avob 
beradigan kutubxonasi, majlislar zali 
hamda muzeyi bizda katta qiziqish 
uyg‘otdi. Hamkasblarimiz bilan 
muloqotlarimiz ham juda samimiy 
o‘tdi. Suhbatlarimiz nafaqat foydali 
va samarali, balki davlatlarimiz 

v a  x a l q l a r i m i z  o ‘ r t a s i d a g i 
munosabatlarni r ivojlantir ishga 
xizmat qiladigan muhim platforma 
bo‘ldi, desak, mubolag‘a emas. 
Yaqin do‘stlik aloqalari va o‘zaro 
t a j r i ba  a lmash inuv i  b i zn i ng 
kelajakdagi hamkorligimizni yanada 
mustahkamlashda muhim o‘rin tutadi. 

Fursatdan foydalanib, betakror yurt 
— O‘zbekistonga tinchlik va farovonlik 
tilayman.

Bayya KVITSIANI, 
Gruziya Parlamenti deputati:
—  O ‘ z b e k l a r  h a m  x u d d i 

g r u z i n l a r d e k  s a m i m i y  v a 
mehmondo‘st xalq ekanligini ko‘p 
eshitganman. Shunga qaramay, 
O‘zbekistonda odamlarning mehr-
oqibatli va izzat-ikrom ko‘rsatishda 
tengsizligidan lol qoldim. Yurtingizda 
bor-yo‘g‘i ikki kun bo‘lganimizga 
qaramay, biz uchun juda qiziqarli 
va voqealarga boy dastur taqdim 
qilindi. Serquyosh Toshkentda butun 
bir haftani o‘tkazgandek bo‘ldik. 

Tashrif doirasidagi uchrashuvlarda 
p a r l a m e n t l a r a r o  a l o q a l a r n i 
mustahkamlash, qonun ijodkorligini 
t a k o m i l l a s h t i r i s h  b o r a s i d a 
qizg‘ in tajr iba almashganimiz 
ikki tomonlama foydali bo‘ladi, 
deb  i shonamiz .  O ‘zbek is ton 
tomonidan bizga taqdim etilgan 
ajoyib videomaterial uchun alohida 
minnatdorlik bildiramiz. Biz uni 
katta hurmat bilan do‘stligimiz ramzi 
sifatida saqlaymiz.

Dilbar MAMAJONOVA, 
Oliy Majlis Qonunchilik palatasi deputati:
—  G r u z i y a  p a r l a m e n t i 

vakillari bilan muloqot chog‘ida  
m a m l a k a t l a r i m i z  o ‘ r t a s i d a g i 
munosabatlar ko‘p asrlik do‘stlik 
va hurmat tamoyi l lar i  asosida 
jadal rivojlanib borayotgani va uni 
yanada mustahkamlash uchun 
ba rcha  imkon iya t  mav jud l i g i 
ta’kidlandi.

Darhaqiqat,  keyingi yi l larda 
i k k i  d a v l a t  o ‘ r t a s i d a  s a v d o 
ko ‘ r sa t k i ch la r i  va  hamkor l i k 
loyihalari soni ortib bormoqda. 
Ayn iqsa ,  xa lq la rn i  b i r -b i r i ga 
y a q i n l a s h t i r i s h d a  m a d a n i y -
gumanitar aloqalarni faollashtirish 
dolzarb ahamiyatga ega. Zero, 
O‘zbekiston va Gruziya xalqlarini 

an’anaviy mustahkam do‘st l ik 
rishtalari bog‘lab turishi, madaniy 
tadbirlarning tez-tez o‘tkazilishi 
an’analari bir-biriga juda yaqin 
i k k i  x a l q  m u n o s a b a t l a r i n i 
rivojlantirishga xizmat qiladi.

Uchrashuvda ikki  mamlakat 
o‘rtasida erishilgan oliy darajadagi 
kelishuvlarning samarali amalga 
oshi r i l ish in i  ta ’min lash uchun 
parlamentlar o‘rtasida muntazam 
muloqotn i  yo ‘ lga qo ‘y ish ,  bu 
jarayonda parlamentlararo do‘stlik 
guruhlarining muvofiqlashtiruvchi 
sifatidagi rolini yanada oshirishga 
e ’ t ibor  qarat i ld i .  O‘y laymizk i , 
muloqotlar chog‘ ida erishi lgan 
natijalar o‘z samarasini beradi. 

Gulshana XUDOYOROVA, 
Oliy Majlis Qonunchilik palatasi deputati:
— So‘nggi yillarda O‘zbekiston va 

Gruziya o‘rtasidagi savdo-iqtisodiy 
va invest i ts iyaviy hamkorl ikni 
kengayt i r ish,  par lament lararo 
munosabatlarni yangi bosqichga 
olib chiqish bo‘yicha muayyan ishlar 
qilinmoqda. Barcha sohada keng 
ko‘lamli hamkorlik jadal sur’at bilan 
rivojlanib boryapti.

Ikki davlatning boy madaniy va 
tarixiy merosi turizm sohasini yanada 
rivojlantirish, madaniy-gumanitar 
almashinuvlarni ko‘paytirish uchun 
qulay zamin yaratmoqda. Oxirgi 
yillarda esa O‘zbekiston va Gruziya 
o‘rtasidagi parlamentlararo muloqot 
ancha faollashdi.

Bu jihat yaqinda bo‘lib o‘tgan 
Oliy Majlis Qonunchilik palatasi 
Spikerining Gruziya Parlamenti Raisi 
boshchiligidagi delegatsiya a’zolari 
bilan uchrashuvi davomida ham 
alohida e’tirof etildi. 

Samimiy muloqotlarda norma 
i j o d k o r l i g i  s o h a s i d a  t a j r i b a 
almashish masalalari yuzasidan 
qizg‘in fikrlashildi. Ishonch bilan 
aytish mumkinki, bu Oliy Majlis 
Qonunchilik palatasi va Gruziya 
Parlamenti o‘rtasidagi hamkorlikni 
yanada mustahkamlashga xizmat 
qiladi.  

“Xalq so‘zi”.

Mamlakatimizda so‘nggi yillarda yangi O‘zbekiston — 
inson sha’ni va qadr-qimmati, huquq va erkinliklari, qonuniy 
manfaatlari oliy qadriyat hisoblangan davlat bo‘lishi, xalq davlat 
idoralariga emas, davlat idoralari xalqimizga xizmat qilishi, 
odamlar tashvishi bilan yashash, aholi qonuniy talab-istaklarini 
ro‘yobga chiqarish davlat organlari faoliyatini baholashning 
muhim mezoniga aylanishi kabi ezgu g‘oyalar asosida tizimli 
chora-tadbirlar amalga oshirilmoqda. 

Umuman olganda, mazkur qonun fuqarolar va tadbirkorlik 
subyektlarining o‘zboshimchalik bilan egallangan yer uchastkalariga 
nisbatan ijara huquqi hamda ularda qurilgan uy-joy, boshqa bino va inshoot 
yoki ko‘chmas mulk obyektlariga nisbatan mulk huquqi rasmiylashtirilishi 
uchun huquqiy asoslar yaratadi. Eng muhimi, jamiyatdagi mulk huquqi 
bilan bog‘liq munosabatlarni tartibga solish bilan birga, ijtimoiy masalalarda 
aholini qiynab kelayotgan muammolarga ham yechim sifatida xizmat qiladi. 

Galdagi bizning vazifamiz esa ushbu qonunni joylarda aholi o‘rtasida 
keng tushuntirish, bu borada tegishli idoralar, jamoatchilik vakillari bilan 
tizimli hamkorlikni yo‘lga qo‘yishimiz maqsadga muvofiq. Zero, fuqarolar 
yaratib berilayotgan imkoniyatlardan samarali foydalangan holda yer va 
mulkka doir egalik huquqlarini qonuniy jihatdan rasmiylashtirishga befarq 
bo‘lmasliklari kerak.  

Ravshan MAMUTOV,
Oliy Majlis Qonunchilik palatasining Agrar va suv xo‘jaligi 

masalalari qo‘mitasi raisi. 

Poytaxtimizda 15-aprel — O‘zbekiston 
Respublikasi madaniyat va san’at xodimlari 
kuni munosabati  bi lan bo‘ l ib o‘ tgan 
tantanali tadbirda ham bu yana bir bor qayd 
etildi. Bayramona ruhda o‘tgan kechada 
san’atning turli yo‘nalishlarida ijod qilayotgan 
hamyurtlarimiz, soha vakillari jam bo‘ldi. 

Tadbir avvalida O‘zbekiston Respublikasi 
Prezidenti Administratsiyasi Ijtimoiy rivojlanish 
departamenti rahbari Odil Abdurahmonov 
so‘zga chiqib, yangilanish jarayonlari jadal 
kechayotgan mamlakatimizda madaniyat 
va san’at sohasi rivojiga ustuvor ahamiyat 
qaratilayotganini ta’kidladi.

Qayd etish joizki, O‘zbekistonda madaniy 
xizmat ko‘rsatish ko‘lamini tobora kengaytirish 
va yuksaltirish, milliy san’atimizni jahonga 
targ‘ib etish, iste’dodli yoshlarni qo‘llab-
quvvatlash, ijodkor ziyolilar uchun zarur 
barcha sharoit va imkoniyatlarni yaratish 
borasida yangi tashabbuslar hayotga joriy 
qilinmoqda. Bugungi kunda madaniyat 
sohasida 40 mingdan ortiq xodimlar samarali 
faoliyat yuritib, tizim rivojiga munosib hissa 
qo‘shib kelmoqda.

Tadbir yakunida madaniyat va san’at 
ahlining bir guruhi, shuningdek, “Madaniyat 
vaziri kubogi uchun” an’anaviy sport 
musobaqasining g‘olib va sovrindorlari 
taqdirlandi. San’at ustalari, ijrochi yoshlar 
ishtirokidagi yorqin va betakror konsert dasturi 
davraga o‘zgacha shukuh bag‘ishladi. 

Muhammadjon XO‘JAYEV,
dublyaj aktyori va rejissyori:

O‘zbekiston Milliy axborot agentligi jamoasi 
O‘zAning Qoraqalpog‘iston axborot agentligi 
direktori Bahamdulla Nurabbullayevga onasi

Amangul BIYSENBAY qizining
vafoti munosabati bilan chuqur ta’ziya izhor 

etadi.

Gap shundaki, chempionatning dastlabki uchta 
o‘rnini egallagan jamoalar Olimpiya litsenziyasiga 
to‘g‘ridan-to‘g‘ri ega bo‘ladi. To‘rtinchi pog‘onani 
qo‘lga kiritgan mamlakat yoshlari esa Afrika qit’asi 
vakili — Gvineya olimpiya terma jamoasiga qarshi 
pley-offda kuch sinashadi.

Qit’aning saralash bellashuvlarida g‘olib 
ch iqqan eng kuchl i  16 ta  terma jamoa 
qatnashadigan turn i rda Temur Kapadze 
murabbiyligidagi O‘zbekiston olimpiya terma 
jamoasi ham ishtirok etmoqda. Aytish mumkinki, 
futbolchi lar imiz Osiyo kubogiga ort iqcha 
qiyinchiliksiz chiqdi. O‘tgan yili yurtimizda 
tashk i l  q i l ingan sara lash tu rn i r ida  u lar 
Afg‘onistonni 8:1, Gonkongni 10:0 va Eronni 1:0 
hisobida mag‘lubiyatga uchratdi. Oltinchi bor 
o‘tkazilayotgan chempionatning so‘nggi uchtasida 
yarim finalga chiqa olgan vakillarimiz 2018-yilda 
qo‘lga kiritilgan chempionlik kabi bu gal ham 
yuqori natijani ko‘zlayotgani aniq. Eng muhimi esa 
Olimpiya o‘yinlari yo‘llanmasiga sazovor bo‘lish.

O ‘zbek is ton  o l imp iya  te rma jamoas i 
musobaqaning “D” guruhidan o‘rin olgan bo‘lib, 
Vyetnam, Kuvayt va Malayziya kabi raqiblariga 
qarshi maydonga tushadi. T. Kapadze yoshlar 
o‘rtasidagi qit’a birinchiligi FIFA kunlaridan 
tashqari uyushtirilayotgani bois yakuniy 23 talik 
tarkibga xorij klublarida to‘p surayotgan bir qator 
legionerlarimiz — Abduqodir Husanov (“Lans”), 
Ibrohimxalil Yo‘ldoshev (“Qayrat”), Abbosbek 
Fayzullayev (SSKA), Hojimat Erkinov (“Al Vahda”)
ni jalb qilishda muammolarga duch kelayotgandi. 
Biroq muzokaralardan so‘ng I. Yo‘ldoshev, A. 
Fayzullayev va H. Erkinov musobaqa davomida 
terma jamoa ixtiyoriga yetib kelishi ma’lum bo‘ldi. 
Birgina “Lans” himoyachisi A. Husanov masalasi 
hozircha ochiq turibdi. Ayni paytda O‘zbekiston 
futbol assotsiatsiyasi rahbariyati va futbolchining 
agenti tomonidan “Lans” bilan muzokaralar olib 
borilyapti.

E’tiborlisi, terma jamoamiz tarkibida Jasur 
Jaloliddinov, Umarali Rahmonaliyev, Ruslanbek 
J iyanov,  Husayn Norchayev kab i  xor i j 
chempionatlarida tajriba to‘plagan futbolchilar bor. 
Joriy turnir boshqa iste’dodli yosh o‘yinchilarga 
o‘z salohiyatini namoyon qilishi uchun yaxshi 
imkoniyatdir. 

Osiyo kubogining qolgan guruhlari 
quyidagicha ko‘rinish olgan:

“A” guruhi: Qatar, Avstraliya, Iordaniya, 
Indoneziya.

“V” guruhi: Yaponiya, Koreya Respublikasi, 
BAA, Xitoy.

“S” guruhi: Saudiya Arabistoni, Iroq, Tailand, 
Tojikiston.

O‘zbekiston olimpiya terma jamoasi musobaqani 
17-aprel kuni malayziyalik tengqurlariga qarshi 
uchrashuv bilan boshlaydi. O‘yin Toshkent vaqti 
bilan soat 18:30 da start oladi. 20-aprelda Kuvayt, 
23-aprel kuni 3-tur doirasida Vyetnam olimpiya 
terma jamoalari bilan bellashishi ko‘zda tutilgan. 
Mazkur ikki bahs soat 20:30 da boshlanadi.

Kecha “A” guruhida dastlabki ikki o‘yin bo‘lib 
o‘tib, Avstraliya — Iordaniya 0:0, Qatar — 
Indoneziya 2:0 hisoblari qayd etildi. 

Sunnatilla ISLOMOV
(“Xalq so‘zi”).

Futbol

OLIMPIADA 
SARI 

NAVBATDAGI 
MUSOBAQA
Kecha Qatar davlatida 23 yoshgacha 

bo‘lgan futbolchilar o‘rtasida navbatdagi 
Osiyo kubogi bahslari boshlandi. Joriy 
yil 3-maygacha davom etadigan mazkur 
nufuzli musobaqa nafaqat qit’a g‘olib 
va sovrindorlari, shu qatorda Parij 
Olimpiadasining Osiyo mintaqasi uchun 
ajratilgan yo‘llanma sohiblarini ham aniqlab 
berishi bilan ahamiyatlidir.

MA’NAVIY 
YUKSALISH 

CHAROG‘BONLARI
Madaniyat va san’atning inson 

kamoloti, qalbi hamda ruhiy olami 
boyishida o‘rni beqiyos. Shu ma’noda, 
mazkur sohada faoliyat yuritayotgan, 
o‘zining ijodi, asarlari, so‘zi bilan xalqimiz 
qalbidan joy egallayotgan madaniyat 
va san’at xodimlarini ma’naviy 
yuksalishning charog‘bonlari, desak, 
yanglishmaymiz.

MADANIYAT VA SAN’AT RIVOJIGA 
E’TIBORNING YANA 

BIR YORQIN IFODASI

Tolib HOJIYEV,
O‘zbekistonda xizmat ko‘rsatgan artist, aktyor:

Umida TESHABOYEVA,
Alisher Navoiy nomidagi  
O‘zbekiston Milliy kutubxonasi  
direktori:

— Moziyga nazar tashlasak, mazkur sananing 
nishonlanishi 1935-yilning 15-aprelida Vashington 
shahrida 21 davlat rahbarlari tomonidan dunyo 
tarixida ilk bor Xalqaro badiiy va ilmiy muassasalar 
va tarixiy yodgorliklarni himoya qilish to‘g‘risidagi 
xa l qa ro  sha r t noman ing  imzo lan i sh i  b i l an 
boshlanganiga guvoh bo‘ lamiz.  Ayni  paytda 
dunyoning ko‘plab mamlakatlarida ushbu sana 
“Xalqaro madaniyat kuni” si fat ida nishonlab 
kelinadi. Xususan, 2008-yildan buyon Italiya, 
Ispaniya, Rossiya, Argentina, Meksika, Kuba, 
Latviya, Litva kabi davlatlarda 15-aprel — Xalqaro 
madaniyat kuni o‘laroq bayram qilinadi.

P rez i den t im i zn ing  2020 -y i l  26 -maydag i 
“Madaniyat va san’at sohasining jamiyat hayotidagi 
o‘rni va ta’sirini yanada oshirish chora-tadbirlari 
to ‘g ‘ r i s ida”g i  Farmon ida  15-apre l  sanas in i 
“O‘zbekiston Respublikasi madaniyat va san’at 
xodimlari kuni” deb e’lon qilish to‘g‘risidagi taklif 
ayni muddao bo‘ldi. Bu soha vakillari hayotida 
o‘chmas iz qoldirdi, desak, xato emas. Binobarin, 
o‘tgan yillar mobaynida mazkur sana madaniyat va 
san’at xodimlarining eng sevimli bayramiga aylanib 
ulgurdi.

Ochig‘ ini aytganda, yurt imizda madaniyat, 
ma’rifat, san’at sohalaridagi islohotlarga har 
kun, har jabhada shohid bo‘lyapmiz. Masalan, 
yaqinda Yangi Toshkent qurilishiga tamal toshi 
qo‘yilganida u yerda birinchilardan bo‘lib zamonaviy 
va shinam kutubxona bunyod qilinishi qayd etildi. 
Biz kutubxona loyihasi haqida eshitganimizda ich-
ichimizdan g‘urur tuydik. Zotan, kutubxona qurilishi 
xalqimiz tafakkuri va ilmi oshishiga xizmat qiladi. 
Bilimli hamda dono xalq esa taraqqiyot sari ildam 
odimlayveradi.

2021-yil 7-iyunda imzolangan Qonunga muvofiq, 5-aprel — O‘zbekiston Respublikasi 
madaniyat va san’at xodimlari kuni sifatida nishonlab kelinmoqda. Ushbu sananing 
alohida bayram sifatida o‘tkazilishi yuksak e’tibor ifodasi o‘laroq soha vakillari 
qalbiga quvonch, iftixor baxsh etayotir, ayni paytda zimmalariga bunday g‘amxo‘rlikka 
munosiblik mas’uliyatini ham yuklaydi. Ijod qilishga, marralarni baland olishga 
ruhlantirmoqda. 

— San’at odamni ezgulikka 
undaydi, ba’zida bu so‘z “saboq”, 
“o ‘ rnak” kabi  so‘z lar  b i lan 
ma’nodosh emasmikin, deb o‘ylab 
qolasiz. To‘g‘ri-da, axir hech bir 
soha san’atchalik inson qalbiga tez 
kirib bormaydi, ta’sir o‘tkazmaydi. 
U insonni o‘zi istagan yo‘lga 
burishi, xohlagan manziliga olib 
borishi mumkin. Shunday ekan, 
san’atdan faqatgina to‘g‘ri yo‘lda, 
xalqimizga naf keltirish maqsadida 
foydalanish davlatimizning ham, 
zamonning ham, qalbimizning ham 
xohishi, niyatidir.

O‘zbekiston Respubl ikasi 
madaniyat va san’at xodimlari 
kuni har yili ko‘tarinki ruhda 
nishonlanayotgani hamkasblarim 
qatori kaminani ham behad 
quvontiradi. Bu — yurtimizda 
soha r ivo j iga ber i layotgan 
e’tiborning yorqin namunasi. 
Sohada y i ldan-y i lga  i job iy 
o ‘ z g a r i s h l a r  b o ‘ l a y o t g a n i , 
k u n d a n - k u n g a  s h a r o i t l a r 
yaxshi lanayotganiga guvoh 
bo‘lib turibmiz. Bu kuchimizga 
k u c h  q o ‘ s h m o q d a .  B u t u n 
salohiyat imizni ishga sol ib, 

mehnatdan qochmay, yaxshi 
asarlarni xalqimizga taqdim 
etishga harakat qilyapmiz.

K a s b  b a y r a m i m i z n i 
intiqlik bilan kutamiz. Chunki 
b u  a y y o m d a  b a y r a m l a r 
b a y r a m l a r g a ,  q u t l o v l a r 
qut lovlarga ulanadi.  O‘ tgan 
yilgi bayramlarda bir qancha 
shog i rd la r im Prez ident imiz 
tashabbusi bilan joriy etilgan 
“Madaniyat va san’at fidokori” 
ko‘krak nishoni bilan taqdirlandi. 
Bu  u la rn ing ,  ozmi -ko ‘pmi , 
mehnatlari e’tirofi bo‘ldi, ayni 
chog‘da yangi maqsadlar sari 
ilhomlantirmoqda.

Rahmatjon BOBOJONOV
(“Xalq so‘zi”) yozib oldi.

— Ezgulik va insonparvarlik 
tam o y i l l a r i  a s o s i d a  i l g a r i 
surilayotgan g‘oyalar natijasida 
jamiyatimizda bugungi kunga 
shukronal ik ,  er tangi  yorug‘ 
kunlarga ishonch hissi tobora 
kuchayayotgani ayni haqiqat. 
Bu yo‘nal ishdagi  is lohot lar 
jarayonida adabiyot, teatr, kino, 
musiqa, umuman, san’atning 
barcha tur in i  r ivo j lant i r ish, 
soha namoyandalari faoliyatini 
targ‘ib etishga alohida e’tibor 
q a r a t i l a y o t g a n i  m u h i m 
ahamiyatga ega.

D u n y o  h a m j a m i y a t i 
yangi iqt isodiy va ekologik 
muammolar, tabiiy ofatlar hamda 
kelishmovchiliklarni boshdan 
kechirayotgan bi r  mahalda 
madaniyat va san’at qalblarda 
ezgulikni tarbiyalashi, o‘zaro 
mehr-oqibat, do‘stlik rishtalarini 
yanada mustahkamlashi bilan 
ahamiyatlidir. Buni teran anglagan 
davlat va jamiyat borki, sohaga 
e’tiborni susaytirmaydi, qaytaga 
i jod ahl iga yangidan-yangi 
sharoitlar yaratishga undaydi. 
O‘zbekiston bugun ana shunday 

davlatlar qatorida, bu nafaqat soha 
xodimlari, balki har birimizning 
yutug‘imiz.

Dublyaj sohasi keyingi yillarda 
ancha oqsab qolgan, sohaga 
yangi ovozlar kelmay qo‘ygan 
edi.  Kinofest ival lar va tur l i 
tadbirlarda dublyaj sohasi uchun 
nominatsiyalar qo‘yilishi, alohida 
e’tibor berilishini orzu qilardik. 
Shukr, bugun bu istaklarimiz 
birma-bir amalga oshmoqda. 
Yurtimizda Madaniyat va san’at 
xodimlari kuni keng nishonlanishi 
esa har birimizga ilhom, ijodiy 
kuch-quvvat bag‘ishlayotganiga 
shubha yo‘q.  

Ulug‘ o‘zbek adibi Abdulla Qodiriy 
“teatr turmushimizda yetishmaydigan 
va ortiqcha jihatlarni aks ettiradigan 
bir oinadur. Ish shundag‘ ekan, biz 
ham o‘z teatrularimizni ko‘rganimizda 
turmushimizning aksini ko‘rmagimiz 
kerakdir”,  deganida teatr zamon 
va xalq bilan hamnafas yashashi 
kerak l ig in i  nazarda tu tgan edi . 
Yillar o‘tgani sayin bu fikrlar yanada 
dolzarblik kasb etdi...

O‘z iga xos ibratxona bo‘ lgan 
teatrda murakkab i jodiy jarayon 
kechadi .  Mashaqqat l i  i z lan ishu 
int i l ishlar mahsul i  o ‘ laroq yangi 
asar dunyo yuzini ko‘radi. Qo‘lga 
kiritilayotgan yutuqlar bilan birga, 
sohada muammolar ham talaygina. 

Amin bo‘lgan, o‘zim ko‘p kuzatgan 
muammolardan  eng  ka t tas i  — 
teatrlarda repertuar va tomoshabin 
m a s a l a s i .  To m o s h a b i n l a r n i n g 
teatrga kelishi poytaxtdagi teatrlar 
uchun muammo emasligini bilamiz. 
Chunki Toshkent har kuni minglab 
mehmonlarga mezbonl ik  q i lad i . 
U l a r  o r a s i d a  m a d a n i y  h o r d i q 
chiqar ishga eht iyojmandlar kam 
emas. Ko‘ngilochar maskanlar qatori 
yangi spektakl ko‘rish maqsadida 
teatrlarga ham borishadi. Ammo 
viloyat teatrlaridagi holat haqida 
bunday deyish qiyin. 

Viloyatdagi teatr namoyishlarida 
tomosha zal i ,  asosan, talabalar 
hisobiga to‘ldiriladi. Biz bu holatni, 
oz bo‘ lsa-da,  o ‘zgart i r ish,  ya’n i 
teatrimizga tomoshabinlar tashrifini 
ko‘paytirish maqsadida o‘tgan yili 
bir tajribani amalga oshirdik. Teatr 
rahbariyati “Mahalla” xayriya jamoat 
fondi, “Nuroniy” jamg‘armasining 
viloyat bo‘limlari bilan shartnomalar 
tuzdi. Endi ular haftaning ma’lum 
kunlarida teatrimizga tomoshabinlar 

olib kelishadi. Ular uchun teatrimiz 
repertuaridagi eng sara asarlarni 
namoyish etib kelyapmiz. Bu, o‘z 
navbatida, buxorolik yurtdoshlarimizni 
madaniy hordiq chiqarishiga, teatr 
san’atidan bahramand bo‘lishiga, 
ma’naviy ozuqa olishlariga katta 
imkoniyatlar yaratyapti. 

P r e z i d e n t i m i z  S h a v k a t 
Mirziyoyevning “Agar hozir “Qani, 
oxirgi  bir  oyda qaysi  teatrga 
bordingiz, qanday yangi kitob 
o ‘ q i d i n g i z ? ”  d e b  s o ‘ r a s a m , 
o‘ylaymanki, aksariyat rahbarlar 
xi jolat bo‘l ib qolishi mumkin. 
H o l b u k i ,  r a h b a r - y e t a k c h i l a r 
ijtimoiy dunyoqarash, madaniy 
sav iya  bo‘y icha boshqalarga 
o‘rnak bo‘lishlari kerak”, degan 
so‘zlari har bir rahbar zimmasiga 
jiddiy vazifani yuklaydi. Davlatimiz 
rahbari tomonidan davlat organlari va 
muassasalarida har oyning bir kuni 
“Teatr kuni” deb e’lon qilinishi ijtimoiy-
siyosiy muhitga samarali ta’sir etadi. 
Zero, sahnada ko‘rib ta’sirlangan 
muammolarga  hayo tda  yech im 
topish oson kechadi. Buning uchun, 
o ‘z navbat ida,  dramaturglar imiz 
yurtimizning bugungi tashvishlariga, 
sinovlariga ko‘proq murojaat qilib, 
badiiy jihatdan baquvvat asarlar yozib 
berishsa qaniydi? 

Yodingizda bo‘lsa, prezidentlik 
fao l i ya t iga  k i r i shgan  das t labk i 
y i l la rdayoq Shavkat  Mi rz iyoyev 
O ‘ z b e k i s t o n  i j o d k o r  z i y o l i l a r i 
vakillari bilan uchrashuvda bugungi 
kunda  i j od  ah l i  o ld ida  tu rgan 
vaz i f a l a rga  to ‘ x ta l i b ,  shunday 
d e g a n  e d i :  “ Z a m o n a m i z n i n g 
haqiqiy qahramonlar i  bo‘ lgan 
m a n a  s h u n d a y  q u r u v c h i  v a 
muhandislar, dala zahmatkashlari 
haqida,  jonkuyar  mual l im va 

shifokorlarimiz, jasur harbiylarimiz, 
navqiron yoshlarimiz erishayotgan 
yutuq va marralar haqida sizlar 
yozmasangiz, Vatanimiz tarixining 
b a d i i y  s o l n o m a s i n i  s i z l a r 
yaratmasangiz, kim yaratadi? Agar 
biz iste’dod va mahoratimizni shu 
muqaddas zamin, shu oliyjanob 
xalqimiz uchun safarbar etmasak, 
hazrat  Navoiy aytmoqchi ,  bu 
hunarn i  asrab n ima q i lamiz , 
qayerga opketamiz uni?”

O‘sha uchrashuvda davlatimiz 
rahbari O‘zbekiston xalq yozuvchisi 
Abdu l l a  Qahho rdek  t a l abchan 
adib ham bir paytlar Mirzacho‘lga 
borib, ikki-uch oy chaylada yashab, 
buyurtma bilan “Shohi so‘zana” degan 
go‘zal asar yozganini, u dunyoning 
ko‘plab mamlakatlarida sahnaga 
qo‘yilib, shuhrat qozonganini eslatib 
o‘tgandi. 

M a n a ,  o r a d a n  y i l l a r  o ‘ t i b 
bormoqda. Ammo teatr lar imizda 
hanuz bugungi kunni bor bo‘y-basti 
bilan aks ettiradigan asar anqoning 
urug‘i. Yuqori saviyadagi spektaklni 
s a h n a l a s h t i r i s h g a  q i y n a l a s a n . 
Abdulla Qahhordek ijodkorlar yana 
chiqarmikan,  deb orzu q i lasan. 
Tomoshabin qalbini larzaga soladigan 
or ig ina l  asar  top i lavermagach, 
jahon dramaturgiyasiga, klassikaga 
murojaat qilaverasan. 

Reper tuar iga yang i l i k la r  o l ib 
kirilmasa, tomoshabinni jalb etadigan 
asarlarni topib sahnalashtir ishga 
harakat  q i l inmasa teat r  o ‘ lad i . 
Shundan kelib chiqib, biz klassik 
asarlarga murojaat etdik. 2023-yil 
boshida taniql i  rej issyor Valixon 
Umarov Toshkentdan taklif qilinib, u 
tomonidan V. Shekspirning “Richard 
I I I ”  spek tak l i  sahna lash t i r i l d i . 
Ushbu asarda ezgulikning yovuzlik 
ustidan g‘alaba qozonishi hayotiy 
lavhalar asosida ochib ber i ladi . 
Shu bois u tomoshabinni befarq 
qoldirmaydi. Umrning o‘tkinchiligi, 
inson bu dunyoda o‘zidan faqat ezgu 
nom qoldirishi, yaxshilik etagidan 
tutishi zarurligi to‘g‘risida o‘ylashga, 
mushohada yuritishga undaydi. 

O‘tgan yili 21-oktabr — O‘zbek 
tili bayrami kuni arafasida teatrimiz 
jamoasi shoir va dramaturg Zikrilla 
Ne’mat qalamiga mansub “Abdurauf 
Fitrat” spektaklini sahnalashtirdi. 

Asarda yurt istiqloli uchun kurashgan, 
xalqimiz madaniyati tarixida o‘chmas 
iz qoldirgan shoir va nosir, dramaturg 
va publitsist, adabiyotshunos, jamoat 
arbobi Abdurauf Fitratning hayoti 
va ijodi qalamga olingan. Bilamizki, 
o‘tgan asrning 20 — 30-yil larida 
yashab i jod qi lgan ko‘plab yurt 
f idoyilarining hayoti fojiali yakun 
t o p g a n .  M u a l l i f  a n a  s h u n d a y 
ijodkorlarning old qatorida turgan, 
asli buxorolik bo‘lgan millat oydini 
Fitrat obrazini o‘ziga xos yo‘sinda 
yarat ish orqal i  is t iq lo l ,  hurr iyat 
tushunchalarining naqadar bebaho 
qadriyat ekanini ko‘rsatib bera oldi. 
Spektakl iqtidorl i  rej issyor Laziz 
Navro‘zov tomonidan sahnalashtirildi.

Asar premyerasining ona tilimiz 
bayrami arafasida bo‘lib o‘tishida 
ham majoziy ma’no bor,  deyish 
mumkin. Chunki qomusiy bilim egasi 
Abdurauf Fitrat o‘zbek tilini asrab-
ardoqlash, uning imkoniyat lar ini 
ko ‘ rsa t ib  ber ish  boras ida  ham 
fidoyilik qilgan. Olimning o‘zbek tili 
grammatikasiga oid darsliklari 1925 
— 1930-yillar oralig‘ida besh bor 
nashr etilgan. Aynan tilshunoslik va 
adabiyotshunoslik borasidagi chuqur 
ilmiy tadqiqotlari uchun u o‘zbek 
olimlari orasida birinchilardan bo‘lib 
professor unvoniga sazovor bo‘lgan.

Spektakl tomoshabinlar, xususan, 
ziyolilar hamda yoshlar tomonidan iliq 
kutib olindi. Teatr jamoasi repertuari 
esa bir ajoyib sahna asari bilan 
boyidi. 

Yi l  so ‘ng ida yang i  b i r  i jod iy 
loyihaga qo‘l urdik. Teatrga taniqli 
gruzin rejissyori Kaxa Gogidze taklif 
etilib, u tomonidan G‘afur G‘ulomning 
mashhur  “Shum bo la ”  q i ssas i 
sahnalashtirildi. Bundan ko‘zlangan 
asos iy  maqsadimiz  teat r imizda 
tomoshabinni o‘ziga jalb qiladigan 
yangi asar yaratish edi. Yana xalqimiz 
uchun qadrli bo‘lgan bu asar o‘z 
tomoshabinini topishidan umidvor 

edik. Teatrimiz artistlari yangi rejissyor 
bilan ishlasa, yangi qirralari ochilishini 
is tadik .  Chunki  har  b i r  sohada 
yangicha nigoh e’t iborni tortmay 
qo‘ymaydi. Darhaqiqat, iste’dodli 
bu rejissyor ilgari Qashqadaryo va 
Samarqand teatrlarida mashhur adib 
Nodar Dumbadzening “Hellados” 
hikoyasini, shuningdek, dunyoning 
ko‘plab davlatlari teatrlarida namoyish 
etilgan gruzin dramaturgiyasining 
shoh asarlaridan sanalgan “Xanuma” 
pyesasini sahnalashtirgan. Har ikkala 
i jodiy loyiha teatr  ix losmandlar i 
tomonidan il iq kutib olingan edi. 
Gruzin san’atkorining “Shum bola”ni 
sahnalashtirgani bejiz emas. O‘zbek 
adab iyo t in ing  zabardas t  vak i l i 
sanalgan G‘afur G‘ulom qalamiga 
mansub bu asar Buyuk Britaniyaning 
“VVS” nashri tomonidan “Barcha 
davrlarning 100 ta eng buyuk bolalar 
kitoblari” ro‘yxatiga kiritilgan.

Yil oxirida teatr rejissyori Laziz 
Navro‘zov aka-uka Grimm ertaklari 
asosida “Sohibjamol va Maxluq” 
asar in i  sahnalasht i rd i .  Bu asar 
viloyatimiz bolajonlariga Yangi yil 
bayrami arafasida yaxshi sovg‘a 
bo‘ldi.

2024-yilda ham rejalarimiz ko‘p. 
Ayni paytda taniqli qirg‘iz yozuvchisi 
Chingiz Aytmatovning “Asrga tatigulik 
kun” asaridagi “Nayman ona hikoyasi” 
asosida Qirg‘iziston xalq adibi Sulton 
Rayev  yozgan “Ovsar ”  asar in i 
sahnalashtirish ishlari boshlandi. 
Bu asarni o‘zbek tiliga Abdug‘ani 
Abdug‘afurov tarjima qilgan. Bundan 
tashqari, rejissyor, “Mehnat shuhrati” 
ordeni sohibi B. Akobirov tomonidan 
sahna lash t i r i l ayo tgan  “Oqqush 
qo‘shig‘ i”  (S. Siroj iddinov asari) 
spektakl i  ham taqdimotga shay 
holatda turibdi. 2024-yilda teatrimizga 
taniqli turk rejissyori Kemal Bashar 
kelib, turk dramaturgi Tunjer Juren 
o‘g‘lining “Vertolyot” komediyasini 
sahnalashtirishni rejalashtirgan.  

EZGULIK VA IBRAT MASKANI
Davlatimiz rahbari raisligida bo‘lib o‘tgan Respublika 

Ma’naviyat va ma’rifat kengashi yig‘ilishida kelgusida 
adabiyot, madaniyat va san’at sohasida qilinadigan 
ishlar, vazifalar belgilab olindi. Ijod ahli uchun, albatta, 
davlat ahamiyati darajasidagi e’tiborning o‘zi avvallari 
ko‘zga tashlanmagan hol. Belgilangan vazifalardan kelib 
chiqib teatr sohasida ham ibratli tadbirlar, yaxshi ishlar 
boshlanib ketdi. O‘zim bunga o‘n yildan beri ishlab 
kelayotgan Buxoro viloyati musiqali drama teatri misolida 
guvoh bo‘lib turibman.

Teatr

Joriy yil ham biz uchun ijodiy tomondan sermahsul bo‘lishiga, tomoshabinlarga ma’qul 
tushadigan asarlar yaratishga harakat qilyapmiz. Teatrimizda yaratilayotgan har bir asar 
tomoshabinlar qalbidan joy olishi, pirovardida teatr san’atining mavqeini saqlab qolishga 
erishish — asosiy maqsadimiz. Biz mana shu ezgu muddao yo‘lida astoydil mehnat 
qilyapmiz. Umidimiz shuki, mehnatlarimiz, albatta, o‘z natijasini beradi.

Mohigul NAZAROVA, 
Buxoro viloyati musiqali drama teatri adabiy bo‘lim mudiri.

Shukuh


